
Email ः hinduprakashvarta@gmail.com Postal Regn. No. ABD/551/2026-2028    वर्ष ः १      अंक ः १२२      पाने ः  ४   किंमत ः ४ रू. छत्रपती संभाजीनगर शनिवार, दि. २२ ऑगस्ट २०२६

  epaper.hinduprakashwarta.com�  Web portal : hinduprakashwarta.com

थोडक्यात वार्ता

"शाल जोडे"

गणेशोत्सवात स्वस्तात एसटीने 
गावी जाता येणार

मुंबई : गणेशोत्सवासाठी कोकणात जाणाऱ्या 
हजारो भाविकांना मोठा दिलासा मिळाला आहे. एसटी 
बसच्या एकेरी गट आरक्षणावर आकारण्यात येणारे 
३० टक्के  अतिरिक्त शुल्क यंदा रद्द करण्याचा निर्णय 
महाराष्ट्र  राज्य मार्ग परिवहन महामंडळाने घेतला आहे. 
उपमुख्यमंत्री एकनाथ शिदें यांच्या सूचनेनंतर हा निर्णय 
घेण्यात आला असून, त्यामुळे गणेशभक्तांना एसटीने 
अधिक स्वस्तात गावी जाता येणार आहे. परिवहन मंत्री 
प्रताप सरनाईक यांनी शुक्रवारी या निर्णयाची माहिती 
दिली. 

मुंबईत पाण्याच्या टाकीत बुडून 
दोन मुलांचा मृत्यू

मुंबई : पाण्याच्या टाकीत बुडून दोन मुलांचा 
मृत्यू झाल्याची घटना गोरेगाव पूर्वेकडील आरे 
कॉलनीत घडली. गौतम नगरच्या मॉडर्न बेकरी 
जंक्शन परिसरात ही घटना घडली. गुरांसाठी 
गोठ्यात पाण्याची टाकी बांधली होती. दोन मुलं 
शाळेत जाण्याऐवजी पोहण्यासाठी गोठ्यातल्या 
टाकीत उतरली. पण खोलीचा अंदाज आला नाही 
आणि पाण्यात बुडून मुलांचा मृत्यू झाला. मृत 
मुलांची नावं झैब पटेल (१५ वर्षे) आणि नखीब 
पटेल (१३ वर्षे) अशी आहेत. 

मुलाला वाचवण्याच्या प्रयत्नात आई-
वडिलांचाही अंत, खावडा डोंगरावरील घटना

हिदं ूप्रकाशवार्ता प्रतिनिधी 
​छत्रपती संभाजीनगर : शहरातील तिसगाव 

परिसरातील खावडा डोंगरावर एक अत्यंत 
क्लेशदायक आणि मानवी काळीज पिळवटून 
टाकणारी दरु्घटनेत एकाच कुटंुबातील तिघांचा 
मृत्यू झाल्याची खळबळजनक घटना समोर आली 
आहे. मुलाला वाचवण्यासाठी गेलेल्या आई-
वडिलांनाही आपला जीव गमवावा लागल्याने या 
घटनेने संपूर्ण छत्रपती संभाजीनगर शहरात मोठी 
हळहळ व्यक्त होत आहे.

​प्रा थमिक माहितीनुसार, देवळाई सातारा 
परिसरातील रहिवासी असलेला कुणाल मुरलीधर 
चांदवडे हा तरुण खावडा डोंगरावर गेला होता. 
दरम्यान, वडील आणि मुलामध्ये प्राथमिक 
स्वरूपात काहीसा वाद झाल्याचे समोर आले आहे. 
कुणाल डोंगरावर गेल्याची माहिती मिळताच त्याचे 
आई-वडील सकाळी अकराच्या सुमारास तातडीने 
घटनास्थळी पोहोचले. त्यांनी कुणालला सुरक्षित 
खाली येण्यासाठी वारंवार विनवणी केली, मात्र तो 
खाली येण्यास तयार नव्हता.

​परिस्थितीचे गांभीर्य लक्षात घेऊन वडिलांनी 
त्याला पकडण्याचा प्रयत्न केला, परंतु याच 

झटापटीत कुणाल आणि त्याचे वडील मुरलीधर 
चांदवडे दोघेही खाली कोसळले. आपल्या 
डोळ्यांसमोर पती आणि मुलगा खाली पडल्याचे 
पाहून हतबल झालेल्या आई संगीता चांदवडे 
यांनीही क्षणाचाही विलंब न लावता खाली उडी 
घेतल्याची धक्कादायक माहिती समोर आली आहे. 
या घटनेचा दसुरा एक थरारक आणि डोळ्यात 
पाणी आणणारा व्हिडिओ सध्या समोर आला आहे.

​घटना समजताच स्थानिक नागरिक आणि 

पोलिसांनी तातडीने धाव घेत खाली जाळी लावून 
तिघांचे प्राण वाचवण्याचे शर्थीचे प्रयत्न केले, परंतु 
दरु्दैवाने उपचारापूर्वी किवा तीव्र आघातामुळे या 
बचावकार्याला यश आले नाही. या दरु्दैवी घटनेत 
कुणाल मुरलीधर चांदवडे, वडील मुरलीधर 
चांदवडे आणि आई संगीता चांदवडे या तिघांचाही 
जागीच मृत्यू झाला. कुणालने हे टोकाचे पाऊल 
नेमके का उचलले, यामागचे नेमके कारण अद्याप 
गुलदस्त्यात आहे.

​य ा घटनेमुळे खावडा डोंगर परिसरातील 
सुरक्षेचा प्रश्न पुन्हा एकदा ऐरणीवर आला आहे. 
या ठिकाणी यापूर्वीही अशा प्रकारच्या दरु्दैवी घटना 
घडल्या असून, नागरिकांमधून तीव्र संताप व्यक्त 
होत आहे. डोंगराच्या धोकादायक भागात संरक्षक 
कठडे, सुरक्षा जाळ्या आणि इतर प्रतिबंधात्मक 
उपाययोजना तातडीने करण्याची मागणी 
नागरिकांनी केली आहे. "आणखी किती बळी 
गेल्यानंतर प्रशासन आणि संबंधित यंत्रणा खडबडून 
जागी होणार?" असा संतप्त सवाल नागरिकांकडून 
उपस्थित केला जात आहे. याप्रकरणी वाळूज 
एमआयडीसी पोलीस ठाण्याचे अधिकारी अधिक 
तपास करत आहेत.

टक्के वारी च्या हव्यासापायी ५०० मीटरचा रस्ता बनलाय थेट यमराजाचा दरबार फर्दापूर तोंडापूर फाट्यावर मृत्यूचे तांडव 
प्रशासन मात्र कोमात, ठेकेदार गब्बर अधिकारी निर्ढावलेले अन् जनता मात्र वाऱ्यावर अधिकाऱ्यांचे हात ओले' झाल्यानेच कारवाईला लागलंय कुलूप

 हिदं ूप्रकाश वार्ता / शेख हक्कानी 
फर्दापूर ते तोंडापूर रस्त्यावरील 

अवघ्या ५०० मीटरचा रस्ता सध्या 
प्रवाशांसाठी मृत्यूचा सापळा बनला 
आहे गेल्या सहा महिन्यांपासून 
रस्त्याचे काम जाणीवपूर्वक 
अर्धवट अवस्थेत सडत पडले आहे 
रस्त्यावर नुसतीच खडी पसरलेली 
असल्याने दचुाकीस्वार दररोज 
रक्ताच्या थारोळ्यात पडत आहेत 
मात्र ठेकेदार आणि अधिकाऱ्यांच्या 
टक्के वारीची तडजोड न झाल्यानेच 
हे काम मुद्दाम थांबवण्यात आले 
आहे का अशी खळबळजनक 
आणि संतप्त चर्चा आता संपूर्ण 
पंचक्रोशीत रंगू लागली आहे

अर्थ'पूर्ण मौन आणि 

टक्के वारीचे भूत
सहा महिने उलटून गेले 

तरी एका साध्या ५०० मीटरच्या 
पॅचचे काम पूर्ण होत नाही यामागे 
नक्कीच मोठे'अर्थ पूर्ण राजकारण 
दडले आहे

कमिशनची फाईल अडकली 
गावात उघड चर्चा आहे की 

अधिकाऱ्यांचे आणि ठेकेदाराचे 
कमिशन टक्के वारी ठरले 
नसल्यानेच या रस्त्याचे काम 
थांबवण्यात आले आहे

अधिकारी आंधळे की बहिरे 
दररोज लोक घसरून पडत 
आहेत कुणाचे हात-पाय तुटत 
आहेत तर कुणाची डोकी फुटत 

आहेत पण एसी AC केबिनमध्ये 
बसलेल्या पीडब्ल्यूडी' PWD च्या 
अधिकाऱ्यांना जनतेचे सांडलेले 
रक्त दिसत नाही का की ठेकेदाराने 
अधिकाऱ्यांच्या डोळ्यांवर नोटांच्या 
बंडलांची पट्टी बांधली आहे

तेरी भी चूप मेरी भी चूप चा 
खेळ

हा रस्ता म्हणजे अधिकारी 
ठेकेदार आणि राजकीय 
वरदहस्त असलेल्या लोकांच्या 
'मिलीभगत'चा साटेलोटे उत्तम 
नमुना आहे. 

ठेकेदार काम करत नाही
अधिकारी त्याला नोटीस 

बजावत नाहीत आणि नेतेमंडळी 
यावर एक शब्दही बोलत नाहीत 

या तेरी भी चूप मेरी भी चूप'च्या 
खेळात सामान्य माणसाचा जीव 
मात्र रोज टांगणीला लागला आहे 
एखाद्याचा जीव गेल्यावरच या 
निर्ढावलेल्या प्रशासनाला जाग 
येणार आहे का? ग्रामस्थांचा 
खणखणीत इशारा तर मृतदेह थेट 
अधिकाऱ्यांच्या केबिनमध्ये ठेवू

आता आमचा संयम सुटला 
आहे प्रशासनाने आणि त्या मुजोर 
ठेकेदाराने हे काम तातडीने पूर्ण 
केले नाही तर आम्ही रस्त्यावर उतरू 
आणि जर या खडी पसरलेल्या 
रस्त्यावरून पडून एखाद्या निष्पाप 
प्रवाशाचा बळी गेला तर त्याचा 
मृतदेह थेट बांधकाम विभागाच्या 
अधिकाऱ्यांच्या खुर्चीवर नेऊन ठेवू 
असा अत्यंत ज्वलंत आणि सडेतोड 
इशारा संतप्त ग्रामस्थ आणि 
प्रवाशांनी दिला आहे

आता या इशाऱ्यानंतर तरी 
झोपेचे सोंग घेतलेल्या प्रशासनाचे 
डोळे उघडणार का की आणखी 
रक्ताचे सडे पडण्याची वाट पाहणार 
हे पाहणे औत्सुक्याचे ठरणार आहे

मनपाच्या आंदोलकांनी केला घंटा गाड्या बंद करण्याचा निर्णय
 शासनाने सेवानिवृत्ताचे एक वेतन जमा केले व चतुर श्रेणी कर्मचाऱ्यांचे एक वेतन केले जमा 

 हिदं ूप्रकाश वार्ता / अशोक पवार.
परभणी :- गेल्या अनेक 

किती दिवसापासून हक्काच्या 
मागणीसाठी थकीत वेतन व 
सेवानिवृत्ती वेतन तसेच जीएसटी 
अनुदानाच्या फरकाचे रक्कम 
द्यावि दहा गोष्ट सोमवारपासून 
महानगरपालिका कर्मचाऱ्यांनी 
काम बंद आंदोलन सुरू केले 
असून याच आंदोलनाचा एक 
भाग म्हणून दिनांक 21 ऑगस्ट 
शुक्रवार रोजी आंदोलकांनी 
कचरा संकलनाच्या घंटा गाड्या 
बंद केल्या असून यादरम्यान 
चतुर सुनील कर्मचाऱ्यांचे एक 
महिन्याचे आणि सेवानिवृत्ती 
कर्मचाऱ्यांचे एक महिन्याचे पेन्शन 
जमा करण्यात आली आहे या 

प्रकारामुळे महानगरपालिकेने 
रडकीचे आसू पुसल्याची 
गत निर्माण झाली आहे शहर 
महापालिकेला ज्येष्ठ अनुदान 
फरकाची 72 कोटी रक्कम 
देण्यात यावी कर्मचाऱ्यांचे थकीत 
वेतन व सेवानिवृत्ती धारकांचे 
वेतन अदा करण्यात यावे या 
मागणीसाठी कर्मचाऱ्यांनी काम 

बंधआंदोलन सुरू केले आहे या 
आंदोलनाचा एक भाग म्हणून 
मनपा कर्मचाऱ्यांनी भीक मागून 
आंदोलन केले मुंडन आंदोलन 
केले पिडंदान आंदोलन केले तसेच 
मुंबई येथील आझाद मैदानावर 
धरणे आंदोलन करण्यात येत 
आहे दिनांक 21 ऑगस्ट शुक्रवार 
रोजी आंदोलकांनी कचरा 

संकलन करणाऱ्या घंटागाड्या बंद 
करून कर्मचाऱ्यांच्या मागण्याकडे 
शासनाचे दरु्लक्ष होत असल्याचे 
आंदोलन तीव्र करण्यात आले 
आहे काम बंद आंदोलनामुळे 
महापालिकेतील कामकाज 
ठप्प पडले असून जागोजागी 
कचऱ्याचे ढिगारे व नाल्या तुडंुब 
कचऱ्याने भरल्यामुळे शहरामध्ये 
घाणीचे साम्राज्य नागरिकांच्या 
आरोग्याचा प्रश्न निर्माण झाला 
आहे जागोजागी मच्छराचे थैमान 
चालू असून त्रस्त झाला असून 
आंदोलकाच्या मागण्या मान्य 
कराव्या व घाणीच्या साम्राज्यातून 
व परभणीकरांना मुक्त करावे 
अशी मागणी सर्वसामान्य 
जनतेतून केली जात आहे .

खासदार ज्योती वाघमारे यांची कें द्र 
सरकारच्या या समितीवर निवड

शिवसेना मुख्य नेते तथा उपमुख्यमंत्री एकनाथ शिंदे यांच्या हस्ते स्वीकारले पत्र
हिगंोली | पंतप्रधान 

नरेंद्र मोदी यांच्या 
नेतृत्वाखालील कें द्र 
सरकारने शिवसेना 
खासदार डॉ. ज्योती 
वाघमारे यांची महिला व 
बालविकास मंत्रालयाच्या 
अत्यंत महत्त्वाच्या 
सल्लागार समितीवर 
(Consultative Com-
mittee) सदस्य म्हणून 
अधिकृत नियुक्ती केली 
आहे. पहिल्याच संसदीय 
अधिवेशनानंतर डॉ. वाघमारे यांना मिळालेली ही 
मोठी जबाबदारी त्यांच्या राजकीय प्रवासातील 
एक महत्त्वपूर्ण टप्पा मानली जात आहे. भारताच्या 
संसदीय कार्य मंत्रालयाने १७ ऑगस्ट २०२६ 
रोजी जारी केलेल्या अधिसूचनेद्वारे या नियुक्तीची 
घोषणा केली.

मुख्य नेत्यांच्या हस्ते पत्राचा स्वीकार
या महत्त्वपूर्ण निवडीचे अधिकृत पत्र शिवसेना 

मुख्य नेते आणि महाराष्ट्रा चे उपमुख्यमंत्री एकनाथ 
शिदें यांच्या हस्ते स्वीकारण्यात आले. यावेळी 

उप मुख्यमंत्री एकनाथ 
शिदें यांनी डॉ. ज्योती 
वाघमारे यांचे विशेष 
कौतुक केले आणि 
महिला व बालकांच्या 
सक्षमीकरणासाठी त्या 
राष्ट्रीय  पातळीवर उत्तम 
कामगिरी करतील, असा 
विश्वास व्यक्त केला.

पहिलेच अधिवेशन 
आणि मोठी जबाबदारी

राज्यसभेचे सदस्यत्व 
मिळाल्यानंतरच्या 

पहिल्याच अधिवेशनात डॉ. ज्योती वाघमारे यांनी 
आपल्या अभ्यासू वृत्तीची चुणूक दाखवली होती. 
याचीच दखल घेत मोदी सरकारने त्यांची महिला 
आणि बालविकास मंत्रालयाच्या समितीवर सदस्य 
म्हणून नियुक्ती केली आहे. देशातील महिलांचे 
आरोग्य, सुरक्षा आणि बालकांचा विकास या 
विषयांवर ही समिती धोरणात्मक सल्ला देण्याचे 
काम करते. या नियुक्तीबद्दल डॉ. ज्योती वाघमारे 
यांच्यावर राजकीय आणि सामाजिक स्तरातून 
अभिनंदनाचा वर्षाव होत आहे.

आसामच्या पाच 
जिल्ह्यांना पुराचा तडाखा

गुवाहाटी : आसाममध्ये पाच जिल्ह्यांतील 
९२ गावांमधील १४ हजार ७९९ नागरिकांना 
पुराचा जबर तडाखा बसला आहे. नद्यांची पाणी 
पातळी हळू हळू ओसरत आहे पण अनेकांना 
अद्याप घरी जाणे शक्य झालेले नाही. जे पुन्हा 
घरी पोहोचले आहेत ते हळू हळू आपली घरे 
स्वच्छ करून संसार पुन्हा सुरू करण्याचा 
प्रयत्न करत आहेत. शेतीचे पुरामुळे प्रचंड 
नुकसान झाले आहे. पाणी पूर्ण ओसरल्यानंर 
शेतजमिनीच्या स्थितीचा नेमका अंदाज येईल. 
पूरग्रस्तांचे जीवन हळूहळू पूर्वपदावर येत आहे. 
प्रभावित नागरिक आपली घरे आणि शेती पुन्हा 
सुरळीत करण्यासाठी प्रयत्न करत आहेत. 
मुख्यमंत्री डॉ. हिमंत बिस्व सरमा यांनी पंतप्रधान 
नरेंद्र मोदी यांची भेट घेऊन राज्यातील पुरामुळे 
झालेल्या जीवित व वित्तहानीची तसेच सुरू 
असलेल्या मदत आणि पुनर्वसन अभियानाची 
सविस्तर माहिती दिली.

पंतप्रधान मोदींनी अंतराळ स्टार्टअपच्या 
सीईओ आणि संस्थापकांशी साधला संवाद

नवी दिल्ली : पंतप्रधान नरेंद्र मोदी यांनी 
शुक्रवारी सेवा तीर्थ येथे देशातील २० अंतराळ 
स्टार्टअपच्या सीईओ आणि संस्थापकांशी 
संवाद साधला. यावेळी अंतराळ क्षेत्रात 
भारतातील खासगी कंपन्यांच्या वाढत्या क्षमता, 
जागतिक स्तरावर भारतीय अंतराळ तंत्रज्ञानाची 
वाढती मागणी आणि अंतराळ क्षेत्रातील 
भविष्यातील संधी यावर चर्चा झाली. पंतप्रधान 
कार्यालयानुसार, बैठकीत रॉकेट बनवणे, पुन्हा 
वापरता येणारी अंतराळ याने आणि प्रक्षेपण 
याने, उपग्रह, अंतराळाशी संबंधित इलेक्ट्रॉनि क 
प्रणाली, नवीन तंत्रज्ञानाच्या माध्यमातून 
रॉकेट इंजिन तयार करणे, अंतराळ आणि 
संरक्षणाशी संबंधित माहिती, अंतराळात जमा 
होणारा कचरा हटवणे तसेच आर्टिफिशियल 
इंटेलिजन्सच्या मदतीने स्थानिक हवामान आणि 
वातावरणाची माहिती देणाऱ्या तंत्रज्ञानावर 
काम करणाऱ्या स्टार्टअपचे प्रमुख सहभागी 
झाले होते. स्टार्टअप प्रमुखांनी अंतराळ क्षेत्रात 
खासगी कंपन्यांना काम करण्याची परवानगी 
देण्याच्या सरकारच्या निर्णयाचे स्वागत 
केले. त्यांनी सांगितले की, या निर्णयामुळे 
उद्योगासाठी अनेक नवीन संधी निर्माण झाल्या 
आहेत. भारतातील खासगी अंतराळ कंपन्यांनी 
विकसित केलेले तंत्रज्ञान स्वीकारण्यासाठी 
आणि त्याचा वापर करण्यासाठी जगातील 
अनेक देशांतील कंपन्या उत्सुक असल्याचेही 
त्यांनी सांगितले. पंतप्रधानांनी अंतराळ क्षेत्राशी 
संबंधित उद्योजकांना आपल्या तंत्रज्ञानाचे 
नवीन उपयोग शोधण्यास आणि सामान्य 
नागरिकांचे जीवन अधिक सोपे होईल असे 
तंत्रज्ञान विकसित करण्यावर लक्ष कें द्रित 
करण्यास सांगितले.

शेतकरी, तरुण अन् महिलांसाठी घोषणा! 
सिलीगुडीत तीन नव्या फौजदारी कायद्यांच्या प्रदर्शनाला गृहमंत्री अमित शाहंची भेट

सिलीगुडी : कें द्रीय गृहमंत्री 
अमित शाह  यांनी पश्चिम बंगालमधील 
सिलीगुडी येथे 'तीन नवीन फौजदारी 
कायद्यां'वर आयोजित केलेल्या एका 
विशेष प्रदर्शनाला भेट दिली. या 
कार्यक्रमादरम्यान आयोजित सभेत 
बोलताना त्यांनी कें द्रातील सरकारच्या 
सुरुवातीच्या १०० दिवसांतील विविध 
महत्त्वाकांक्षी निर्णय, विकासकामे 
आणि नागरिकांच्या कल्याणासाठी 
राबवलेल्या योजनांचा सविस्तर 
आढावा घेतला.

शेतकरी, महिला आणि 
तरुणांसाठी मोठे निर्णय

आपल्या भाषणात कें द्रीय 
गृहमंत्र्यांनी सरकारच्या १०० 
दिवसांतील प्रमुख कामांची माहिती 
दिली. ओडिशा, झारखंड आणि 
बिहारमधील शेतकऱ्यांसाठी 
बटाट्यांच्या आंतरराज्यीय 
वाहतुकीवरील सर्व निर्बंध हटवण्यात 
आले आहेत. याशिवाय शेतकऱ्यांच्या 
आर्थिक मदतीत वाढ करण्याचे 
दिलेले वचन पूर्ण करत मदत ५६,००० 
रुपयांवरून थेट ९,००० रुपयांपर्यंत 

वाढवण्यात आल्याचे त्यांनी सांगितले. 
सरकारी कर्मचाऱ्यांसाठी 'सातवा 
वेतन आयोग' लागू करण्यात आला 
आहे. तसेच तरुणांच्या वेतनात 
२० टक्क्यांची वाढ आणि सरकारी 
सेवांसाठी वयोमर्यादत सूट देण्याचा 
महत्त्वाचा निर्णय घेण्यात आला आहे. 
महिलांच्या आर्थिक स्वावलंबनासाठी 
दरमहा ₹३,००० चा स्टायपेंड देण्याची 
योजना सुरू करण्यात आली आहे.

आरोग्य आणि पश्चिम बंगालसाठी 
विशेष प्रकल्प

देशातील गरीब कुटंुबांना ५ 
लाख रुपयांपर्यंत मोफत वैद्यकीय 
उपचार देणाऱ्या 'आयुष्मान भारत 
योजने'चा विस्तार करण्यात आल्याचे 
गृहमंत्र्यांनी अधोरेखित केले. उत्तर 
बंगालच्या  जनतेसाठी एक मोठे 

आरोग्य कें द्र म्हणून नव्या कर्क रोग 
(कॅन्सर) रुग्णालयाच्या बांधकामाला 
सुरुवात करण्यात आली आहे. पश्चिम 
बंगालच्या ऐतिहासिक योगदानाचा 
गौरव करण्यासाठी 'मातंगिनी हजरा' 
आणि 'राणी शिरोमणी' यांच्या नावाने 
विशेष बटालियन (सैनिकी तुकड्या) 
सुरू करण्याची घोषणा करण्यात 
आली.

'बंगालमध्ये कायदा आणि 
सुव्यवस्थेचे राज्य आणणार'

कें द्रीय गृहमंत्री अमित शाह यांनी 
आपल्या भाषणात पूर्ववर्ती (पूर्वीच्या) 
सरकारवर टीका करत म्हटले की, 
"सध्याचे सरकार हे जनतेचे ऐकणारे 
आणि त्यांच्या गरजा पूर्ण करणारे 
सरकार आहे." आगामी पाच वर्षांच्या 
कार्यकाळात समृद्ध आणि सशक्त 
बंगालचे स्वप्न पूर्ण केले जाईल, असा 
विश्वास त्यांनी व्यक्त केला. बंगालमध्ये 
पूर्णपणे कायद्याचे राज्य (Rule of 
Law) प्रस्थापित करण्यासाठी जनतेने 
आपले पाठबळ असेच कायम ठेवावे, 
असे आवाहन त्यांनी केले. कार्यक्रमाचा 
समारोप राष्ट्र गीताने करण्यात आला.

अँकरेजवरून उडालेले सेसना चार्टर विमान दरु्गम 
भागात कोसळले; २ वैमानिकांसह ८ प्रवासींचा मृत्यू

नवी दिल्ली : अमेरिकेतील 
अलास्का प्रांतातील अत्यंत कठीण आणि 
बर्फाच्छादित परिसरात एक भीषण 
विमान दरु्घटना घडली आहे. टेड स्टीव्हन्स 
अँकरेज आंतरराष्ट्रीय  विमानतळावरून 
(Ted Stevens Anchorage Inter-
national Airport) उड्डाण घेतलेले 
'सेसना ४४१' (Cessna 441) हे दहेुरी 
इंजिन असलेले चार्टर विमान लष्करी 
रडार साइटवर उतरण्याच्या तयारीत 
असताना अचानक कोसळले. या भयानक 
अपघातात विमानातील दोन अनुभवी 
वैमानिकांसह सहा प्रवाशांचा जागीच 
दरु्दैवी मृत्यू झाला. अमेरिकन लष्कराच्या 
'अलास्कन कमांड'ने (Alaskan Com-
mand) या दरु्घटनेची आणि विमानातील 
सर्व ८ जणांच्या मृत्यूची अधिकृत पुष्टी 
केली आहे.

मिळालेल्या माहितीनुसार, 
'सिक्युरिटी एव्हिएशन' कंपनीचे हे विमान 
गुरुवारी दपुारी सुमारे १२.१५ वाजता 
पश्चिम अलास्कातील केप न्यूएनहॅम 
लाँग रेंज रडार साइटजवळ लँडिगं करत 
असताना अचानक रडारवरून गायब 
झाले. हा संपूर्ण परिसर अँकरेजपासून 
तब्बल ४५० मैल पश्चिमेकडे असून 
तो दरु्गम, डोंगराळ आणि अत्यंत थंड 
हवामानाचा मानला जातो. हवाई वाहतूक 
नियंत्रणाशी (ATC) संपर्क  तुटल्याची 
माहिती मिळताच अलास्का स्टेट ट्रूपर्स 
आणि अलास्का एअर नॅशनल गार्डच्या 
बचाव पथकांनी तातडीने शोधमोहीम हाती 
घेतली. दरु्घटनास्थळी पोहोचलेल्या बचाव 
दलाला विमानाचा पूर्णपणे चक्काचूर 
झालेला आढळला, ज्यामुळे विमानातील 
कोणालाही वाचवणे शक्य झाले नाही.

त्रिसा-गायत्रीची ऐतिहासिक कामगिरी 
15 वर्षांनंतर भारताचे महिला दहेुरीत 

विश्वविजेतेपदाचे पदक निश्चित
नवी दिल्लो : त्रिसा जॉली 

आणि गायत्री गोपीचंद या भारतीय 
महिला दहेुरी जोडीने बीडब्ल्यूएफ 
विश्व अजिकं्यपद स्पर्धेत पदक 
निश्चित केले आहे. त्रिसा आणि 
गायत्री यांनी उपांत्यपूर्व फेरीत 
चीनच्या जिया यी फान आणि झांग शू जियान यांच्या जोडीचा पराभव 
करत उपांत्य फेरीत प्रवेश केला. विश्व अजिकं्यपद स्पर्धेच्या उपांत्य 
फेरीत पोहोचताच खेळाडंूचे पदक निश्चित होते.

त्रिसा-गायत्री या जोडीने जिया आणि झांग यांच्या जोडीचा 16-21, 
21-15, 21-13 असा पराभव केला. त्रिसा आणि गायत्रीची ही कामगिरी 
ऐतिहासिक ठरली आहे. तब्बल 15 वर्षांनंतर विश्व अजिकं्यपद स्पर्धेत 
भारतीय महिला दहेुरी जोडीने पदक निश्चित केले आहे. यापूर्वी 2011 
मध्ये लंडन येथे झालेल्या या स्पर्धेत ज्वाला गुट्टा आणि अश्विनी पोनप्पा 
यांनी कांस्यपदक पटकावले होते. भारताची बिगरमानांकित जोडी 
सुरुवातीला पिछाडीवर होती. मात्र, दमदार पुनरागमन करत त्रिसा 
आणि गायत्री यांनी उपांत्य फेरीत स्थान मिळवले. दखुापतीनंतर 
पुनरागमन करणाऱ्या त्रिसाने या सामन्यात शानदार कामगिरी केली. 
भारतीय जोडीने पहिला गेम गमावला होता; मात्र त्यानंतर जोरदार खेळ 
करत सामन्यात पुनरागमन केले आणि भारतासाठी पदक निश्चित 
केले.त्रिसा आणि गायत्री या जोडीने 2022 आणि 2023 मध्ये ऑल 
इंग्लंड ओपनच्या उपांत्य फेरीत प्रवेश केला होता. तसेच, 2022 
राष्ट्र कुल क्रीडा स्पर्धेत त्यांनी कांस्यपदक जिकंले होते. 

माजी महापौर विशाखा राऊत 
यांचे नगरसेवक पद धोक्यात 

मुंबई : माहीम येथील प्रभाग क्रमांक १९१ मधून 
निवडून आलेल्या उबाटाच्या नगरसेविका माजी महापौर 
विशाखा राऊत यांचे महापालिका सदस्यत्व आता धोक्यात 
आले आहे. राऊत यांनी ओबीसी प्रवर्गातून निवडणूक 
लढवली होती आणि याबाबतचे प्रमाणपत्र त्यांनी सादर 
केलं होतं हे प्रमाणपत्र पालघर जात पडताळणी वैधता 
समितीने अवैध ठरवले आहे. त्यामुळे त्यांचं महापालिका 
सदस्यत्व धोक्यात आलेले आहे. या ठिकाणी दसुऱ्या 
क्रमांकावर शिवसेनेच्या उमेदवार प्रिया सदा सरवणकर 
या आहेत. प्रभाग क्रमांक १९१ मधून निवडणूक लढवताना 
विशाखा राऊत यांनी जे प्रमाणपत्र सादर केले होते ते 
प्रमाणपत्र पडताळणी करता उपविभागीय अधिकारी 
तथा उपविभागीय दंडाधिकारी, पालघर याच्याकडे आले 
असता. त्यांनी ते प्रमाणपत्र देण्यास सक्षम नसल्याचे सिद्ध 
झाल्यामुळे रद्द करण्यात येत असल्याचे म्हटले आहे. तसेच 
त्यांनी अर्जदार विशाखा राऊत यांना आदेशित केले की, 
त्यांचे वडीलांकडील कुटंुबिय ज्या सक्षम प्राधिकाऱ्याच्या 
कार्यक्षेत्रात मानीव दिनांकास वास्तव्यास होते .त्या सक्षम 
प्राधिकाऱ्याकडे (मुंबई शहर) आवश्यक त्या पुराव्यांसह 
जात प्रमाणपत्र मिळण्याकरिता अर्ज करावा.

निधीचा प्रभावी विनियोग 
आणि विकासाला गती

कें द्र पुरस्कृ त योजनांच्या (CSS) निधी विनियोगात 
महाराष्ट्रा तील विविध शासकीय विभागांनी नोंदवलेली 
उल्लेखनीय कामगिरी ही राज्याच्या प्रशासकीय गतिशीलतेचे 
आणि आर्थिक नियोजनाचे उत्तम उदाहरण आहे. शालेय शिक्षण 
व क्रीडा विभागाने तब्बल ९६ टक्के  निधीचा यशस्वी विनियोग 
करून अव्वल स्थान पटकावणे ही बाब शिक्षण क्षेत्राच्या 
बळकटीकरणासाठी अत्यंत दिलासादायक आहे. सह्याद्री 
अतिथीगृहावर मुख्यमंत्री देवेंद्र फडणवीस यांच्या उपस्थितीत 
झालेल्या आढावा बैठकीत समोर आलेली ही आकडेवारी 
राज्याच्या विकासाला मिळालेल्या नव्या वेगाची साक्ष देते. 
शालेय शिक्षण विभागापाठोपाठ सहकार, वस्त्रोद्योग, गृह, मृद व 
जलसंधारण, कृषी आणि ग्रामविकास अशा सर्वच महत्त्वाच्या 
विभागांनी निधी खर्चात दाखवलेली तत्परता कौतुकास्पद आहे. 
विशेषतः ग्रामीण विकासासाठी वितरित झालेल्या निधीचा मोठा 
हिस्सा प्रत्यक्ष कामांवर खर्च होणे आणि मनरेगा योजनेत १०० 
टक्के  निधीचा विनियोग होणे, यावरून तळागाळातील रोजगार 
आणि पायाभूत सुविधांच्या विकासाला प्राधान्य दिले गेल्याचे 
स्पष्ट होते. याशिवाय सार्वजनिक आरोग्य आणि आयुष्मान 
भारत हेल्थ इन्फ्रास्ट्रक्चर मिशनमध्ये झालेला निधीचा परिपूर्ण 
वापर आरोग्य यंत्रणा मजबूत करण्यासाठी मैलाचा दगड ठरेल. 
मुख्यमंत्री देवेंद्र फडणवीस यांनी चालू वर्षात कें द्रीय निधीच्या 
विनियोगाचे प्रमाण ९५ टक्क्यांपेक्षा जास्त ठेवण्याचे दिलेले 
उद्दिष्ट प्रशासनाला अधिक जबाबदार बनवणारे आहे. कें द्रीय 
निधीचा मोठा हिस्सा हा भांडवली खर्चाचा (Capital Ex-
penditure) असल्याने तो वेळेत मार्गी लागल्यास राज्यात 
दीर्घकालीन आणि शाश्वत मालमत्तांची निर्मिती होते. लेखा 
प्रक्रियेतील तांत्रिक अडचणी दरू करून सर्व विभागांनी 'सेंस 
ऑफ अर्जन्सी'ने (तत्परतेने) काम करण्याचे मुख्यमंत्र्यांचे 
आवाहन अत्यंत वेळेत आले आहे. दर तीन महिन्यांनी 
मुख्य सचिवांच्या स्तरावर होणाऱ्या नियमित आढाव्यामुळे 
कामांमधील दिरंगाई टळेल. कें द्र आणि राज्याच्या निधीचा 
असाच मेळ बसवून काम करत राहिल्यास महाराष्ट्रा च्या 
विकासाचा आलेख अधिक उंचावेल, यात शंका नाही.

 हिदं ुप्रकाश वार्ता प्रतिनिधी 
परभणी :-महाराष्ट्रा च्या 

पशुवैभवाल  राष्ट्रीय  मान्यता 
तसेच महाराष्ट्रा तील 'उमरडा' 
गाईला स्वतंत्र देशी गोवंश, 
अधिकृत प्रजाती म्हणून राष्ट्रीय  
स्तरावर मान्यता मिळाली आहे. 
7 ऑगस्ट 2026 रोजी झालेल्या 
भारतीय कृषी संशोधन परिषद 
(आयसीएआर) ब्रीड रजिस्ट्रे शन 
कमिटीच्या 14 व्या बैठकीत 
या निर्णयावर शिक्कामोर्तब 
झाले. यामुळे महाराष्ट्रा च्या 
पशुवैभवाचा राष्ट्रीय  स्तरावर 
दहेुरी सन्मान झाला आहे.
या मान्यतेमुळे महाराष्ट्रा च्या 
पशुधनाची ही वैशिष्ट्यपूर्ण 
ओळख देशाच्या पशुधन 
क्षेत्रात अधिक दृढ झाली 
आहे. राष्ट्रीय  स्तरावर मान्यता 
मिळाल्यामुळे महाराष्ट्रा तील 
'उमरडा' या स्थानिक 

गोवंशाचे या पशुधन प्रजातीचे 
संवर्धन, जतन व आनुवंशिक 
सुधारणा कार्यक्रमांना मोठी 
चालना मिळणार असून, 
स्थानिक पशुपालकांचे 
उत्पन्न वाढविण्यासह ग्रामीण 
अर्थव्यवस्थेलाही बळ मिळणार 
आहे.

​स्थानि क पशुपालकांच्या 
मेहनतीचा आणि महाराष्ट्रा च्या 
समृद्ध परंपरेचा हा मोठा गौरव 
आहे  आणि  पशुपालकांसाठी 

शासनाचा महत्त्वाचा निर्णय
पशुधनाला विमा संरक्षण 

आणि पशुपालकांना आर्थिक 
आधार देण्यासाठी पशुधन 
विमा योजनेस प्रशासकीय व 
वित्तीय मंजुरी देण्यात आली 
आहे.या योजनेत लाभार्थ्यांचा 
हिस्सा केवळ १५ टक्के , तर 
उर्वरित ८५ टक्के  विमा प्रीमियम 
शासनाकडून भरण्यात येणार 
आहे. गाय, , बैल, योजनेत विमा 
संरक्षण मिळणार आहे. पशुधन 

हे ग्रामीण अर्थव्यवस्थेचा 
महत्त्वाचा आधार आहे. 
त्यामुळे पशुधनाचे संरक्षण 
करताना पशुपालकांना आर्थिक 
सुरक्षितता देण्याच्या दृष्टीने 
हा निर्णय निश्चितच महत्त्वपूर्ण 
ठरेल.

 पशुधनविमायोजना 
पशुधन_विमा पशुपालक 
पशुधनसंरक्ष शेतकरीहित 
शेतकरी शेतकरीहित 
पशुसंवर्धन ग्रामीणअर्थव्यवस्था 

शासकीययोजना 
शेतकरीकल्याण महाराष्ट्र  
कें द्रीय पंतप्रधान भारतसरकार 
व कें द्रीय पशुसंवर्धन मंत्री आणि 
महाराष्ट्र  राज्याचे मुख्यमंत्री गो 
भक्त देवेंद्र फडवणीस साहेब 
व उपमुख्यमंत्री एकनाथ भाई 
शिदें उपमुख्यमंत्री सुनेत्रा ताई 
वहिनी अजित दादा पवार आणि 
महाराष्ट्र  पशुसंवर्धन  कॅबिनेट 
मंत्री पंकजाताई मुंडे तसेच 
महाराष्ट्र  गोसेवा आयोगाचे 
राज्यमंत्री दर्जा अध्यक्ष शेखरजी 
मुंदडा यांच्या सर्वांचे अभिनंदन 
स्वागत व कौतुक धन्यवाद 
करण्यात येत आहे पूर्ण महाराष्ट्र  
मराठवाडा सर्व जिल्ह्यातून सर्व 
गोशाळा गोसेवक गोपालक 
गौरक्षक गो संघटना  च्या वतीने 
प्रतिनिधी गौरक्षक सेना महाराष्ट्र  
राज्याचे प्रदेश मंत्री गोसेवक 
नितीन जाधव गोगलगावकर, 

गौरक्षक सेना मराठवाड्याच्या 
अध्यक्ष गो कथाकार ह भ प 
ज्ञानेश्वर महाराज उखळीकर 
गौरक्षक सेना मराठवाडा वरिष्ठ 
उपाध्यक्ष 1008 महामंडलिकेश्वर 
सचितानंद सरस्वती स्वामी 
अशोक पवार महाराज गौरक्षक 
सेना  मराठवाडा प्रचारक व 
भक्त चंपालाल देवतवाल ठाकूर 
त्यांच्या सर्व महाराष्ट्रा तले सर्व 
भक्त गोपणीच्या वतीने सोशल 
मीडियाच्या माध्यमातून राज्य 
सरकार कें द्र सरकार व सर्व 
मंत्राचे कौतुक करण्यात येत 
आहे जय गोमाता जय भारत 
माता राष्ट्र माता राजमाता अशी 
माहिती गौरक्षक सेना प्रदेश 
मंत्री तथा कै. छगन आप्पा 
जाधव गोसंवर्धन चॅरिटेबल 
ट्रस्ट परभणीचे अध्यक्ष गोसेवक 
नितीन जाधव गोगलगावकर 
यांनी पत्रकार माहिती

महाराष्ट्राच्या पशुवैभवाला राष्ट्रीय मान्यता व महाराष्ट्रातील उमरडा   गाईला स्वतंत्र देशी गोवंश दर्जा 
मिळाल्याबद्दल कें द्र व राज्य शासनाचे स्वागत व धन्यवाद :  गौरक्षक सेना महाराष्ट्र

आरोग्य विभागाचे प्रशिक्षण धोरण जाहीर; प्रशिक्षण 
प्रणालीमध्ये अमुलाग्र बदल : आरोग्य मंत्री प्रकाश आबिटकर

हिदं ुप्रकाश वार्ता प्रतिनिधी 
परभणी : राज्यातील सार्वजनिक 

आरोग्य व्यवस्था अधिक सक्षम 
करण्यासाठी आरोग्य विभागातील 
अधिकारी-कर्मचाऱ्यांच्या 
कौशल्यवृद्धीवर भर देण्यात येणार 
असून प्रशिक्षण प्रणालीमध्ये अमुलाग्र 
बदल करण्यात आले असल्याचे 
सार्वजनिक आरोग्य व कुटंुब कल्याण 
मंत्री प्रकाश आबिटकर यांनी सांगितले.

 या धोरणानुसार विभागातील 
सर्व स्तरांवरील अधिकारी व 
कर्मचाऱ्यांसाठी प्रशिक्षणाची व्यवस्था 
करण्यात येणार असून, प्रशिक्षण 
अधिक परिणामकारक व एकसंध 
करण्यासाठी राज्यातील प्रशिक्षण 
संस्थांना सार्वजनिक आरोग्य सेवा 
प्रशिक्षण संचालनालय, नागपूर यांच्या 
तांत्रिक व प्रशासकीय नियंत्रणाखाली 
आणण्यात येणार आहे.

आरोग्य सेवा देणाऱ्या मनुष्यबळाचे 
ज्ञान, कौशल्य आणि दृष्टिकोन अधिक 
सक्षम करणे हा प्रशिक्षण धोरणाचा 
कें द्रबिदं ू आहे. प्रशिक्षणाला केवळ 

प्रशासकीय बाब न मानता मनुष्यबळ 
विकासातील महत्त्वाची गुंतवणूक 
म्हणून या धोरणात स्थान देण्यात आले 
आहे. राज्यातील प्रशिक्षण व्यवस्थेत 
एकसूत्रता आणून आरोग्य सेवेची 
गुणवत्ता सुधारण्यावर भर देण्यात 
आला आहे.

तीन स्तरांवर प्रशिक्षणाची व्यवस्था
राज्य आरोग्य व कुटंुब कल्याण 

प्रशिक्षण संस्था (SIHFW), नागपूर 
ही सार्वजनिक आरोग्य विभागाची 
नोडल प्रशिक्षण संस्था राहणार आहे. 
विभागीय, जिल्हा आणि तालुका 
स्तरावरील प्रशिक्षण व्यवस्था अधिक 
सक्षम करण्यात येणार असून, 
आवश्यकतेनुसार नवीन प्रशिक्षण 
कें द्रेही निर्माण केली जाणार आहेत. 
पदोन्नतीसाठी प्रशिक्षण अनिवार्य

नवीन कर्मचारी सेवेत रुजू 
झाल्यानंतर एका वर्षाच्या आत 
प्रारंभिक प्रशिक्षण पूर्ण करणे आवश्यक 
राहणार आहे. पदोन्नतीनंतरही संबंधित 
प्रशिक्षण पूर्ण करावे लागेल. तसेच 
चार ते सहा वर्षांच्या सेवेनंतर मध्य-

स्तर उजळणी अभ्यासक्रम आणि दहा 
वर्षांनंतर प्रगत किवा वरिष्ठ स्तरावरील 
प्रशिक्षणाची तरतूद करण्यात आली 
आहे. प्रशिक्षण सर्व पदांवरील 
नियमित तसेच कंत्राटी अधिकारी-
कर्मचाऱ्यांसाठी अनिवार्य राहणार 
आहे. प्रशिक्षणास विनापरवानगी 
अनुपस्थित राहिल्यास प्रचलित 
नियमानुसार प्रशासकीय कारवाईची 
तरतूद करण्यात आली आहे.

कौशल्य प्रयोगशाळेत प्रत्यक्ष 
प्रशिक्षण

आरोग्य कर्मचाऱ्यांना केवळ 
पुस्तकी प्रशिक्षण न देता प्रत्यक्ष 

कौशल्य आत्मसात करण्यासाठी 
२८ दिवसांचे निवासी ‘स्किल लॅब’ 
प्रशिक्षणही प्रस्तावित करण्यात आले 
आहे. यामध्ये २० दिवस कौशल्य 
प्रयोगशाळेत सराव, तर आठ दिवस 
जिल्हा रुग्णालयात प्रत्यक्ष प्रशिक्षण 
देण्यात येणार आहे. याशिवाय आशा, 
अंगणवाडी सेविका आणि एएनएम 
यांच्यासाठीच्या प्रशिक्षणात राज्य 
व जिल्हा स्तरावरील प्रशिक्षकांचा 
सातत्याने सहभाग राहणार आहे.

पाच वर्षांचा प्रशिक्षण आराखडा
प्रत्येक पदाच्या प्रशिक्षण गरजांचे 

विश्लेषण करून पाच वर्षांची प्रशिक्षण 

रूपरेषा आणि वार्षिक प्रशिक्षण 
आराखडा तयार केला जाणार 
आहे. प्रशिक्षण कार्यक्रम आणि 
प्रत्यक्ष कामकाज यांचा समन्वय 
साधण्यावरही विशेष भर देण्यात 
आला आहे. प्रशिक्षणासाठी आवश्यक 
आर्थिक तरतूद सार्वजनिक आरोग्य 
विभागाच्या अर्थसंकल्पातून करण्यात 
येणार असून, हे प्रशिक्षण धोरण योजना 
म्हणून राबविण्यात येणार आहे.

“दर्जेदार आरोग्य सेवा देण्यासाठी 
सक्षम, कुशल आणि प्रशिक्षित 
मनुष्यबळ अत्यंत आवश्यक आहे. 
मानव संसाधन विकास आणि क्षमता 
विकासाच्या माध्यमातून आरोग्य 
विभागातील अधिकारी-कर्मचाऱ्यांची 
कार्यक्षमता वाढवून राज्यातील 
नागरिकांना अधिक गुणवत्तापूर्ण 
आरोग्य सेवा देण्याच्या दिशेने हे 
प्रशिक्षण धोरण महत्त्वाचे पाऊल 
ठरणार आहे.” 

असे प्रकाश आबिटकर, 
सार्वजनिक आरोग्य व कुटंुब कल्याण 
मंत्री यांनी म्हटले आहे.

जागतिक डास दिनानिमित्त डासांची उत्पत्तीस्थाने नष्ट करण्याचे आवाहन
हिदं ुप्रकाश वार्ता प्रतिनिधी.

परभणी,: ‘माझे गाव आरोग्यसंपन्न 
गाव’ या संकल्पनेतून जागतिक डास 
दिनानिमित्त नागरिकांनी आपल्या 
परिसरातील डासांची उत्पत्तीस्थाने नष्ट 
करून मलेरिया, डेंग्यू, चिकुनगुनिया, 
हत्तीरोग यांसारख्या कीटकजन्य 
आजारांपासून सुरक्षित राहावे, असे 
आवाहन जिल्हा हिवताप अधिकारी डॉ. 
रावजी एम. मोनवणे यांनी केले आहे.

सर रोनॉल्ड रॉस यांच्या 
जयंतीनिमित्त दरवर्षी २० ऑगस्ट रोजी 
जागतिक डास दिन साजरा केला जातो. 
सन १८९७ मध्ये सर रोनॉल्ड रॉस यांनी 
मादी अॅनॉफिलीस डासामार्फ त मानवी 
हिवतापाचा प्रसार होत असल्याचा 
शोध लावला. डासांमुळे होणाऱ्या 
विविध कीटकजन्य आजारांबाबत 
नागरिकांमध्ये जनजागृती करणे तसेच 
डासांची उत्पत्तीस्थाने नष्ट करण्यासाठी 
सामूहिक प्रयत्नांना प्रोत्साहन देणे हा या 
दिनाचा प्रमुख उद्देश आहे.

डासांची उत्पत्ती प्रामुख्याने पाणी 

साचलेल्या किवा साठवून ठेवलेल्या 
ठिकाणी होते. आठ दिवसांपेक्षा 
अधिक काळ पाणी साचून राहिल्यास 
त्यामध्ये डासांची उत्पत्ती होण्याची 
शक्यता असते. सध्या जिल्ह्यात सर्वत्र 
पावसाचे आगमन झाले असून मोकळे 
भूखंड, खड्डे, खोलगट भाग तसेच 
विविध ठिकाणी साचलेल्या पाण्यामुळे 
डासांची उत्पत्ती होण्याची शक्यता 
वाढली आहे. त्यामुळे कीटकजन्य 
आजारांचा प्रादरु्भाव वाढू नये यासाठी 
नागरिकांनी विशेष खबरदारी घेणे 
आवश्यक आहे.

कीटकजन्य आजारांच्या 
नियंत्रणासाठी आरोग्य विभागामार्फ त 
आवश्यक नियोजन करण्यात आले 
आहे. मात्र, या आजारांवर प्रभावी 
नियंत्रण मिळविण्यासाठी आरोग्य 
यंत्रणेच्या प्रयत्नांसोबतच नागरिकांचा 
सक्रिय सहभाग अत्यंत महत्त्वाचा आहे.

परभणी जिल्ह्यातील कीटकजन्य 
आजारांची स्थिती

मागील तीन वर्षांतील जिल्ह्यातील 

हिवताप, डेंग्यू व चिकुनगुनिया 
आजारांची स्थिती लक्षात घेता 
नागरिकांनी अधिक दक्षता घेण्याची 
गरज आहे. सन २०२३ मध्ये २ लाख ७९ 
हजार ८८२ रक्त नमुने तपासण्यात आले 
असून हिवतापाचे २ रुग्ण आढळले. 
डेंग्यूचे ५ रुग्ण व चिकुनगुनियाचे ७ 
रुग्ण आढळले.

सन २०२४ मध्ये ३ लाख २० 
हजार १७१ रक्त नमुने तपासण्यात 
आले. त्यामध्ये हिवतापाचे २, डेंग्यूचे 
१९ आणि चिकुनगुनियाचे २८ रुग्ण 
आढळले. सन २०२५ मध्ये ३ लाख ९३ 
हजार ६१६ रक्त नमुने तपासण्यात आले 
असून हिवतापाचे ५, डेंग्यूचे २१ आणि 
चिकुनगुनियाचे ३ रुग्ण आढळले.

दि. ३१ जुलै २०२६ पर्यंत २ लाख 
३२ हजार २६७ रक्त नमुने तपासण्यात 
आले असून हिवतापाचे ५, डेंग्यूचे 
१६ आणि चिकुनगुनियाचे ७ रुग्ण 
आढळले आहेत. आढळून आलेल्या 
हिवताप रुग्णांवर संपूर्ण उपचार 
करण्यात आले असून उपचाराअंती सर्व 

रुग्ण बरे झाले आहेत.
डासांची उत्पत्ती रोखण्यासाठी 

नागरिकांनी घ्यावी दक्षता
नागरिकांनी घराभोवती पाणी 

साचू देऊ नये. घरातील पाण्याचे साठे 
आठवड्यातून किमान एकदा रिकामे 
करून आतील बाजू व तळ घासून-
पुसून कोरडे करावेत आणि पुन्हा पाणी 
साठविताना घट्ट झाकणाने झाकून 
ठेवावे. घराच्या छतावरील फुटके 
डबे, टाकाऊ टायर, कप, मडकी आदी 
वस्तूंची वेळीच विल्हेवाट लावावी.

झोपताना मच्छरदाणीचा वापर 
करावा. घराभोवतीचा परिसर स्वच्छ 
ठेवावा व सांडपाण्याची योग्य विल्हेवाट 
लावावी. अंगण व परिसरातील खड्डे 
बुजवून त्यामध्ये पाणी साचणार नाही, 
याची काळजी घ्यावी. झोपताना 
पूर्ण अंग झाकले जाईल असे कपडे 
वापरावेत. सायंकाळी ६ ते ८ या वेळेत 
दारे-खिडक्या बंद ठेवाव्यात तसेच 
खिडक्यांना जाळ्या बसवाव्यात.

आरोग्य विभागाचे कीटकनाशक 

फवारणी पथक घरी आल्यास घराची 
संपूर्ण फवारणी करून घ्यावी. फवारणी 
केलेल्या घराची किमान २ ते २.५ 
महिने सारवणे किवा रंगरंगोटी करू 
नये. संडासच्या व्हेंट पाईपच्या वरच्या 
टोकाला जाळी किवा पातळ कापड 
बांधावे. नाल्यामध्ये आवश्यकतेनुसार 
रॉकेल किवा टाकाऊ ऑईल टाकावे.

ताप अंगावर काढू नका
नागरिकांना ताप आल्यास त्वरित 

जवळच्या सरकारी दवाखान्यात 
तपासणी करून घ्यावी. कोणताही ताप 
अंगावर काढू नये. हिवताप, डेंग्यू व 
चिकुनगुनिया या आजारांचे निदान व 
उपचार शासकीय आरोग्य संस्थांमध्ये 
मोफत उपलब्ध आहेत. नागरिकांनी या 
सुविधेचा जास्तीत जास्त लाभ घ्यावा.

‘डासासाठी पोषक वातावरण 
निर्माण करू नका, डासांची उत्पत्तीस्थाने 
नष्ट करा आणि कीटकजन्य 
आजारांपासून सुरक्षित राहा,’ असे 
आवाहन आरोग्य विभागामार्फ त 
करण्यात आले आहे.

पार्श्वनाथ चालीसा नाईटला हजारो भाविकांची उपस्थिती
जैन टॅग सोशल ग्रुपतर्फे  भव्य धार्मिक उपक्रम; ४० वेळा सामूहिक चालीसा पठण

हिदं ूप्रकाशवार्ता  : प्रतिनिधी 
छत्रपती संभाजीनगर 

: जैन टॅग सोशल ग्रुपच्या 
वतीने हिराकाका प्रांगण येथे 
आयोजित करण्यात आलेल्या 
‘पार्श्वनाथ चालीसा नाईट’ 
या अनोख्या व भव्य धार्मिक 
उपक्रमाला हजारो भाविकांची 
उत्स्फूर्त  उपस्थिती लाभली. 
भक्तिमय आणि आध्यात्मिक 
वातावरणात पार पडलेल्या 
या सोहळ्यात आचार्य 
विनम्रसागरजी महाराज यांच्या 
मुखातून पार्श्वनाथ भगवानांच्या 
चालीसा पठणाचा शुभारंभ 
करण्यात आला. त्यानंतर 
हजारो भाविकांनी एकाच 
लयीत तब्बल ४० वेळा 
चालीसेचे सामूहिक पठण 
करून धर्मलाभ घेतला.

कार्यक्रमाचे प्रास्ताविक 
पंचायत अध्यक्ष महावीर पाटणी 
यांनी केले. ब्रह्मचारिणी दीदींच्या 
हस्ते दीपप्रज्वलन करून 

कार्यक्रमाचा शुभारंभ करण्यात 
आला. यावेळी महावीर ठोले, 
प्रमोद पाडे, संजय पहाडे, अनिल 
कासलीवाल, मेघा कासलीवाल 
यांच्यासह विविध क्षेत्रांतील 
मान्यवरांची उपस्थिती होती. 
वेरूळ जैन गुरुकुलातील 
विद्यार्थ्यांनीही विशेष उपस्थिती 
लावत कार्यक्रमाची शोभा 

वाढवली.
संगीतकार कीर्ती पाटणी 

आणि त्यांच्या टीमने सादर 
केलेल्या सुरेल व भक्तिमय 
संगीतामुळे चालीसा पठणाला 
विशेष रंगत आली. त्यांच्या 
मधुर स्वरांनी संपूर्ण परिसर 
भक्तिरसात न्हाऊन निघाला. 
हजारो भाविकांनी एकाच वेळी, 

एकाच लयीत आणि भक्तिभावाने 
४० वेळा चालीसेचे पठण करणे 
हा सोहळ्यातील अविस्मरणीय 
क्षण ठरला. प्रथमच अशा 
स्वरूपाचा भव्य ‘चालीसा नाईट’ 
उपक्रम आयोजित करण्यात 
आल्याने त्याला भाविकांचा 
उत्स्फूर्त  प्रतिसाद मिळाला.

या कार्यक्रमाच्या 

यशस्वी आयोजनामागे जैन 
टॅग सोशल ग्रुपच्या अध्यक्षा 
जयश्री लोहाडे, उज्ज्वला 
पाटणी आणि सीमा बडजाते 
यांच्या अथक परिश्रमांचे 
विशेष योगदान राहिले. जैन 
टॅगच्या संपूर्ण टीमने नियोजन, 
व्यवस्थापन आणि आयोजनाची 
जबाबदारी समर्थपणे पार पाडत 

कार्यक्रमाला भव्य स्वरूप दिले.
जैन टॅग सोशल ग्रुपच्या 

२०२६ या कार्यवर्षातील 
अध्यक्षा जयश्री लोहाडे यांच्या 
नेतृत्वाखालील उपक्रमांच्या 
यशस्वी वाटचालीतील हा 
आणखी एक महत्त्वाचा टप्पा 
ठरला. श्रद्धा, संगीत, सामूहिक 
भक्ती आणि सामाजिक एकतेचा 
सुंदर संगम या उपक्रमातून 
अनुभवायला मिळाला.

“एकत्रित श्रद्धा, सामूहिक 
भक्ती आणि सेवाभावातून 
निर्माण होणारी सकारात्मक 
ऊर्जा हीच जैन टॅग सोशल 
ग्रुपची खरी ओळख आहे,” 
अशी भावना यावेळी व्यक्त 
करण्यात आली. कार्यक्रमाच्या 
यशस्वितेसाठी सहकार्य 
करणाऱ्या सर्व भाविक, 
संगीतकार, कार्यकर्ते, सहकारी 
आणि जैन टॅगच्या संपूर्ण टीमचे 
आयोजकांच्या वतीने आभार 
मानण्यात आले.

दिव्यांग विद्यालयातील पीडितेला न्याय द्या :
आरपीआय दिव्यांग अतुल सावे यांना निवेदन

हिदं ूप्रकाशवार्ता : प्रतिनिधी 
छत्रपती संभाजीनगर : नांदेड जिल्ह्यातील देगलूर येथील निवासी 

अंध विद्यालयातील १७ वर्षीय दिव्यांग विद्यार्थिनीवर अत्याचार करून 
तिचा मृत्यू झाल्याच्या कथित घटनेने राज्यभर संताप व्यक्त होत आहे. 
या प्रकरणातील दोषींवर कठोरात कठोर कारवाई करून पीडितेला 
न्याय द्यावा, अशी मागणी रिपब्लिकन पार्टी ऑफ इंडिया (आठवले) 
दिव्यांग आघाडीच्या वतीने करण्यात आली आहे.

या मागणीचे निवेदन दिव्यांग कल्याण विभागाचे मंत्री अतुल सावे 
यांना देण्यात आले. आघाडीचे महाराष्ट्र  प्रदेशाध्यक्ष सुरेश कौशल्या 
धर्मराज माने यांनी निवेदनाद्वारे या गंभीर प्रकरणाची सखोल चौकशी 
करून दोषींवर कठोर कायदशीर कारवाई करण्याची मागणी केली.

निवेदनानुसार, देगलूर येथील निवासी अंध विद्यालयातील 
१७ वर्षीय दिव्यांग विद्यार्थिनीवर १७ ऑगस्ट रोजी शाळेतील 
कर्मचाऱ्यांकडून वारंवार अत्याचार झाल्याचा आरोप आहे. या 
घटनेनंतर विद्यार्थिनीचा मृत्यू झाल्याचे नमूद करण्यात आले आहे. या 
प्रकरणामुळे दिव्यांग विद्यार्थ्यांच्या सुरक्षिततेचा प्रश्न ऐरणीवर आला 
असून, संबंधित संस्थेच्या व्यवस्थापनाचीही चौकशी करण्याची 
मागणी करण्यात आली आहे.

घटनेला जबाबदार असलेल्या आरोपींवर तातडीने कठोर 
कारवाई करून पीडितेला न्याय मिळवून द्यावा. तसेच संबंधित 
शाळेची मान्यता रद्द करण्याची कार्यवाही करावी, अशी मागणी 
निवेदनातून करण्यात आली आहे. दिव्यांग विद्यार्थ्यांच्या सुरक्षेसाठी 
निवासी विद्यालयांमध्ये प्रभावी नियंत्रण यंत्रणा निर्माण करावी, अशी 
अपेक्षाही व्यक्त करण्यात आली. निवेदन देताना रिपब्लिकन पार्टी 
ऑफ इंडिया (आठवले) दिव्यांग आघाडीचे महाराष्ट्र  प्रदेश सचिव 
विष्णू वैरागड आणि राज्य सल्लागार सोपान कांबळे उपस्थित होते.

‘हॅनाची सुटकेस’ला रसिकांचा उदंड प्रतिसाद 
हिदं ूप्रकाशवार्ता : प्रतिनिधी

छत्रपती संभाजीनगर : ‘जिगीषा’च्या चाळीसाव्या 
वर्धापनदिनापासून सुरू झालेल्या नाट्यमहोत्सवाचे यंदा चौथे वर्ष 
आहे. या नाट्यमहोत्सवाचा उदघ्ाटन सोहळा रुक्मिणी सभागृह, 
एमजीएम परिसर येथे मान्यवरांच्या प्रमुख उपस्थितीत उत्साहात 
पार पडला. महात्मा गांधी मिशन आणि ‘मराठवाडा आर्ट, कल्चर 
अँड फिल्म फाऊंडेशन’ यांच्या सहकार्याने आयोजित करण्यात 
आलेल्या या नाट्यमहोत्सवाच्या पहिल्याच दिवशी ‘हॅनाची सुटकेस’ 
या नाटकाच्या प्रयोगाला रसिक प्रेक्षकांचा उदंड प्रतिसाद मिळाला.

कॅरेन लेव्हिन यांच्या मूळ इंग्रजी पुस्तकावर आणि माधुरी पुरंदरे यांच्या 
मराठी अनुवादावर आधारित ‘हॅनाची सुटकेस’ हे संवेदनशील मराठी नाटक 
आहे. जयेश आपटे यांनी या नाटकाचे दिग्दर्शन केले असून साजिरी जोशी 
यांनी प्रमुख भूमिका साकारली आहे. दसुऱ्या महायुद्धाच्या काळात नाझी 
अत्याचाराला बळी पडलेल्या हॅना ब्रॅडी या लहान ज्यू मुलीची सत्यकथा 
या नाटकातून मांडण्यात आली आहे. नाझी अत्याचारामुळे उद्ध्वस्त 
झालेल्या हॅना ब्रॅडीच्या आयुष्याची शोकांतिका आणि तिच्या नावाच्या एका 
जुन्या सुटकेसमागील रहस्यमय कहाणी नाटकातून उलगडत जाते. एका 
जुन्या सुटकेसभोवती आणि मुलांच्या मनात निर्माण होणाऱ्या प्रश्नांभोवती 
फिरणारी ही नाट्यकृती मानवी संवेदना, युद्धाची भीषणता आणि निरागस 
बालपणाची शोकांतिका प्रभावीपणे अधोरेखित करते. कलाकारांच्या 
प्रभावी अभिनयासह दिग्दर्शन, नेपथ्य आणि कथानकाच्या संवेदनशील 
मांडणीला रसिकांनी उत्स्फूर्त  दाद दिली. पहिल्याच प्रयोगाला मिळालेल्या 
प्रतिसादामुळे नाट्यमहोत्सवाच्या पुढील प्रयोगांबाबतही रसिकांमध्ये 
उत्सुकता निर्माण झाली आहे.

“राष्ट्रीय प्रशिक्षण धोरणाच्या माध्यमातून आरोग्य 
कर्मचाऱ्यांच्या कौशल्यवृद्धीला चालना”

“राष्ट् रीय प्रशिक्षण धोरणाच्या अंतर्गत महाराष्ट्र  राज्याने आरोग्य कर्मचाऱ्यांच्या 
कौशल्यवृद्धीसाठी, सार्वजनिक आरोग्य व्यवस्था अधिक सक्षम करण्यासाठी 
तसेच प्रशिक्षण संस्थांमध्ये एकसूत्रता आणण्यासाठी आराखडा तयार केला 
आहे. हे धोरण सार्वजनिक आरोग्य सेवेचा दर्जा दृढ करण्यासोबतच आरोग्य 
सेवा अधिक लोकाभिमुख होऊन नागरिकांचा आरोग्यसेवेवरील विश्वास 
वाढविण्यासाठी महत्त्वपूर्ण ठरेल.

� — डॉ. निपुण विनायक प्रधान सचिव, सार्वजनिक आरोग्य विभाग



संमिश्र वार्ता ३छत्रपती संभाजीनगर
शनिवार, दि. २२ ऑगस्ट २०२६

स्वयंसेवी संस्थांच्या हक्कांसाठी रविवारी बैठक
छत्रपती संभाजीनगर प्रतिनिधी : स्वयंसेवी संस्थांच्या न्याय्य 

हक्कांसाठी कार्यरत ‘महाराष्ट्र  एनजीओ महासंघटन’ च्या छत्रपती 
संभाजीनगर जिल्हा कार्यकारिणीची निवड तसेच बौद्ध समाजातील 
५१ टक्क्यांपेक्षा अधिक विश्वस्त अथवा सभासद असलेल्या संस्थांना 
पायाभूत सुविधा अनुदान मिळण्यासाठी पाठपुरावा करण्याबाबत 
रविवारी बैठक आयोजित करण्यात आली आहे.

जिल्हाधिकारी समितीने पात्र ठरविलेल्या संस्थांना शासनाकडून 
प्रत्यक्ष अनुदान मिळावे, यासाठी बैठकीत चर्चा करून पुढील 
पाठपुराव्याची दिशा निश्चित करण्यात येणार आहे. इच्छु क 
सामाजिक कार्यकर्ते, स्वयंसेवी संस्थांचे पदाधिकारी व संबंधित 
संस्थांच्या प्रतिनिधींनी उपस्थित राहावे, असे आवाहन पांडुरंग हिवाळे, 
नंदकिशोर हत्तीआंबीरे आणि रामदास वाघमारे यांनी केले आहे.बैठक 
- रविवार, २३ ऑगस्ट २०२६, दपुारी १ वाजता. स्थळ - श्री शिवाजी 
हायस्कू ल, खोकडपुरा, विभागीय समाजकल्याण कार्यालयाजवळ, 
छत्रपती संभाजीनगर.

स्वामी विवेकानंद इंग्लिश स्कू लच्या टेनिस 
क्रिकेट संघाची राज्यस्तरीय स्पर्धेसाठी निवड

 अजिठंा प्रतिनिधी :    टेनिस क्रिकेट असोसिएशन महाराष्ट्र  
यांच्या वतीने १७ वर्षांखालील मुला-मुलींची निवड चाचणी दिनांक २ 
ऑगस्ट २०२६ रोजी भोंडवे पाटील स्कू ल, बजाजनगर येथे पार पडली. 
या निवड चाचणीत स्वामी विवेकानंद इंग्लिश स्कू ल, शिवनाच्या 
खेळाडंूनी उत्कृष्ट  कामगिरी करत संपूर्ण संघाची राज्यस्तरीय टेनिस 
क्रिकेट स्पर्धेसाठी निवड झाली आहे.

दिनांक २१ ऑगस्ट २०२६ रोजी राहुरी येथे होणाऱ्या राज्यस्तरीय 
टेनिस क्रिकेट स्पर्धेत स्वामी विवेकानंद इंग्लिश स्कू ल, शिवना हे 
खेळाडू छत्रपती संभाजीनगर जिल्ह्याचे प्रतिनिधित्व करणार आहेत.

निवड झालेल्या खेळाडंूमध्ये अभिषेक राऊत, राजवीर काळे, 
आदित्य अपार्टमेंट, गौरव दाऊद, राज काळे, आदर्श खैरे, ईश्वर 
जगताप, भावेश काळे, वेदांत कवळे, सार्थक सोनवणे, दर्शन काळे, 
कार्तिक मिसाळ व शिवम सपकाळ यांचा समावेश आहे.

या यशाबद्दल शाळेचे सचिव श्री. दिलीपरावजी काळे, 
मुख्याध्यापक श्री. पांडुरंग राऊत सर, क्रीडा शिक्षक सोफियान सर 
तसेच सर्व शिक्षकवृंदांनी खेळाडंूचे अभिनंदन केले असून राज्यस्तरीय 
स्पर्धेसाठी शुभेच्छा दिल्या.

या निवडीमुळे शिवना परिसरात आनंदाचे वातावरण निर्माण 
झाले असून, विद्यार्थ्यांकडून छत्रपती संभाजीनगर जिल्ह्याचे नाव 
राज्यस्तरावर उज्ज्वल करण्याची अपेक्षा व्यक्त होत आहे.

कत्तलीसाठी जनावरांची वाहतूक; जिंतूरमध्ये 
कारसह ३.६५ लाखांचा मुद्देमाल जप्त

जितंूर, दि. २० : कत्तलीच्या 
उद्देशाने जनावरांना दाटीवाटीने 
वाहनात कोंबून वाहतूक केली 
जात असल्याची माहिती 
मिळताच स्थानिक गुन्हे शाखा 
व जितंूर पोलिसांनी संयुक्त 
कारवाई केली. या कारवाईत 
दोन जनावरांसह स्वीफ्ट 
डिझायर कार असा एकूण 
३ लाख ६५ हजार रुपयांचा 
मुद्देमाल जप्त करण्यात आला. 
पोलिसांना पाहताच तिघे आरोपी 
वाहन सोडून पसार झाले.

देशमुख उर्दू शाळेसमोरील 
आरोपी शेख अकबर यांच्या 
नवीन घराच्या बांधकामाजवळ 
२० ऑगस्ट रोजी दपुारी २.४० 
वाजता ही कारवाई झाली. 
सयद इमरोज सयद तयव, 
शेख अकबर व शेख आसेफ 
शेख अब्दुल यांच्याविरुद्ध गुन्हा 
दाखल करण्यात आला आहे.

कारवाईत ३५ हजार 
रुपयांचा गोऱ्हा, ३० हजार 

रुपयांची गाय आणि तीन 
लाख रुपये किमतीची स्वीफ्ट 
डिझायर (एमएच ०३ एएम 
७७१९) जप्त करण्यात आली.

या प्रकरणी प्राण्यांना क्रू रतेने 
वागविण्यास प्रतिबंध अधिनियम 
तसेच महाराष्ट्र  पशुसंरक्षण व 
मोटार वाहन अधिनियमातील 
संबंधित कलमान्वये गुन्हा 
दाखल करण्यात आला आहे.

ही कारवाई पोलीस 
अधीक्षक पंकज कुमावत, 
अपर पोलीस अधीक्षक तानाजी 
चिखले यांच्या आदेशाने, 
स्थानिक गुन्हे शाखेचे पोलीस 
निरीक्षक गजेंद्र सरोदे यांच्या 
मार्गदर्शनाखाली पोलीस 
उपनिरीक्षक गणेश सवंडकर, 
सिद्धेश्वर चाटे, नामदेव डुबे, 
राम पोळ तसेच जितंूर पोलीस 
ठाण्याचे नेताम, गव्हाणे व 
चव्हाण यांनी केली. पुढील 
तपास पोलीस उपनिरीक्षक 
मुजगुले करीत आहेत.

संजय गांधी निराधार व श्रावणबाळ योजनेच्या 
मंजूर फाईल्स लाभार्थ्यांना वितरित

शिवना : सिल्लोड तालुक्यातील शिवना येथील शिवसेना 
संपर्क  कार्यालयात संजय गांधी निराधार योजना तसेच श्रावणबाळ 
सेवा राज्य निवृत्तीवेतन योजनेअंतर्गत मंजूर झालेल्या लाभार्थ्यांच्या 
फाईल्सचे वितरण करण्यात आले. पंचायत समिती सदस्य शेख 
सलीम शेख भिकन यांच्या हस्ते लाभार्थ्यांना मंजूर फाईल्स सुपूर्द 
करण्यात आल्या.

या योजनांमुळे निराधार, वृद्ध तसेच गरजू नागरिकांना शासनाच्या 
माध्यमातून आर्थिक आधार मिळणार आहे. अनेक गरजू नागरिकांनी 
या योजनांसाठी अर्ज केले होते. संबंधित कागदपत्रांची पूर्तता करून 
मंजूर झालेल्या फाईल्स लाभार्थ्यांना देण्यात आल्याने नागरिकांनी 
समाधान व्यक्त केले.

यावेळी पंचायत समिती सदस्य शेख सलीम यांनी सांगितले 
की, शासनाच्या विविध योजनांचा लाभ पात्र व गरजू नागरिकांपर्यंत 
पोहोचविण्यासाठी सातत्याने प्रयत्न केले जात आहेत. संजय गांधी 
निराधार योजना व श्रावणबाळ योजनेपासून पात्र लाभार्थी वंचित 
राहू नयेत, यासाठी आवश्यक ती मदत करण्यात येईल, असे 
त्यांनी सांगितले. कार्यक्रमास लाभार्थी, नागरिक तसेच शिवसेना 
पदाधिकारी व कार्यकर्ते उपस्थित होते. मंजूर फाईल्स मिळाल्याने 
लाभार्थ्यांनी शेख सलीम यांचे आभार मानले.

मातंग विद्यार्थ्यांसाठी स्पर्धा 
परीक्षांचे नि: शुल्क पूर्व प्रशिक्षण;

हिदं ुप्रकाश वार्ता प्रतिनिधी.
परभणी : महाराष्ट्र  शासनाच्या अण्णा भाऊ साठे संशोधन व 

प्रशिक्षण संस्था (आर्टी), मुंबई मार्फ त राज्यातील मातंग व तत्सम 
जातींमधील विद्यार्थ्यांसाठी युपीएससी, एमपीएससी, बँकिग, पोलीस 
व सैन्य भरती यांसारख्या विविध स्पर्धा परीक्षांचे निअशुल्क पूर्व 
प्रशिक्षण आयोजित करण्यात आले आहे. या योजनेचा जास्तीत जास्त 
पात्र उमेदवारांनी लाभ घ्यावा, असे आवाहन आर्टीचे व्यवस्थापकीय 
संचालक श्री. सुनील वारे यांनी केले आहे.

दिल्ली व महाराष्ट् रातील नामांकित संस्थांमध्ये प्रशिक्षण 
:  महाराष्ट्र  राज्यातील पात्र व इच्छु क उमेदवारांसाठी युपीएससी 
(UPSC), एमपीएससी (MPSC), महाराष्ट्र  अभियांत्रिकी सेवा (MES), 
न्यायिक सेवा (JMFC), एसएससी (SSC), आयबीपीएस (IBPS), 
रेल्वे, एलआयसी (LIC), नाबार्ड तसेच पोलीस व सैन्य भरती या 
स्पर्धा परीक्षांसाठी ६ ते ११ महिने कालावधीचे निःशुल्क पूर्व प्रशिक्षण 
खाजगी नामांकित व्यावसायिक संस्थांमार्फ त ऑफलाईन दिले 
जाणार आहे. हे अनिवाशी प्रशिक्षण दिल्ली व महाराष्ट्रा तील विविध 
कें द्रांवर उपलब्ध असेल.

विद्यावेतन व शैक्षणिक साहित्यासाठी आर्थिक मदत: प्रशिक्षण 
कालावधीत विद्यार्थ्यांची आर्थिक अडचण भासू नये म्हणून दरमहा 
१०,००० ते १३,००० रुपये विद्यावेतन (Stipend) दिले जाणार 
आहे. याशिवाय पुस्तकांचा संच आणि इतर अनुषंगिक खर्चासाठी 
एकरकमी १३,००० ते १८,००० रुपयांचे आर्थिक सहाय्य देण्यात 
येणार आहे.

पात्रता आणि निवड प्रक्रिया:  अनुसूचित जातीतील मांग, मातंग, 
मिनिमादिग, दखनी- मांग, मांग- म्हशी, मदारी, गारुडी, राधेमांग, 
मांग- गारोडी, मांग- गारुडी, मादगी व मादिगा या समाजातील 
पदवीधर उमेदवार या योजनेसाठी पात्र आहेत. त्यांनी ऑनलाईन 
अर्ज केल्यानंतर प्रशिक्षणासाठी विद्यार्थ्यांची निवड सामयिक प्रवेश 
परीक्षेद्वारे (CET) गुणवत्तेनुसार केली जाईल.

 ‘महावॉकेथॉन’मधून जल आणि माती संवर्धनाचा गजर; हजारो नागरिकांचा उत्स्फूर्त  सहभाग
हिदं ूप्रकाशवार्ता प्रतिनिधी 
​छत्रपती संभाजीनगर
"पाणी आधाराशिवाय 

जीवन नाही आणि मातीशिवाय 
अन्न नाही," हा संदेश 
सर्वसामान्यांच्या मनात 
रुजवण्यासाठी छत्रपती 
संभाजीनगर शहरात आज 
जलसंधारण दिनानिमित्त 
एका भव्य ‘महावॉकेथॉन’चे 
आयोजन करण्यात आले. माजी 
मुख्यमंत्री स्व. सुधाकरराव 
नाईक यांच्या जयंतीचे औचित्य 
साधून काढण्यात आलेल्या या 
पदयात्रेत हजारो नागरिकांनी 
मोठ्या उत्साहात सहभाग 
नोंदवत जल-मृद संवर्धनाचा 
संकल्प केला.

​ मृद व जलसंधारण 
विभागामार्फ त १५ जूनपासून 
राज्यभरात जनजागृती मोहीम 
राबवली जात आहे. याच 
मोहिमेचा भाग म्हणून आज 
सकाळी क्रांती चौक ते जिल्हा 

परिषद मैदान यादरम्यान 
महावॉकेथॉन काढण्यात आली. 
क्रांती चौकातून या पदयात्रेचा 
शुभारंभ झाला. त्यानंतर पैठण 
गेट, तिलकपथ रोड, पोलीस 
चौकी आणि गुलमंडी मार्गे 
ही यात्रा महात्मा फुले पुतळा 
पुतळ्यावरून जिल्हा परिषद 
मैदानावर पोहोचली. संपूर्ण 
मार्गावर नागरिकांचा मोठा 
सहभाग पाहायला मिळाला. 
पदयात्रेदरम्यान उपस्थितांना 
जलसंधारणाची शपथ देण्यात 
आली.

​य ा उपक्रमाला केवळ 

नागरिकांचाच नव्हे, तर 
लोकप्रतिनिधींचाही मोठा 
पाठिबा मिळाला. याप्रसंगी 
विधान परिषद सदस्य आ. 
सुहास शिरसाट, जिल्हा 
परिषदचे उपाध्यक्ष जितेंद्र 
जयस्वाल, समाज कल्याण 
सभापती बालाजी सोनटक्के , 
जिल्हा परिषदच्या मुख्य 
कार्यकारी अधिकारी मिन्नू 
पी.एम., मनपा आयुक्त अमोल 
येडगे, वाल्मीचे महासंचालक 
सुनिल कुशिरे यांच्यासह 
विविध विभागांचे अधिकारी, 
महिला, पुरुष आणि क्रीडाप्रेमी 

मोठ्या संख्येने उपस्थित होते.
​जिल्हा परिषद मैदानावर 

झालेल्या समारोपाच्या 
कार्यक्रमात स्व. सुधाकरराव 
नाईक यांच्या प्रतिमेचे 
पूजन करण्यात आले. या 
महावॉकेथॉनमधील सहभागी 
नागरिकांमधून लकी ड्रॉ  
(सोडत) द्वारे विजेत्यांची 
निवड करण्यात आली. आ. 
सुहास शिरसाट आणि इतर 
मान्यवरांच्या हस्ते नंदिनी 
अशोक साळवे, मोहन कारभारी 
आखाडे, सचिन सुभाष 
जाधव, निखिल तुळशीराम 
पठाडे, संदिप भरत गिरी, 
समृद्धी रमेश बागुल आणि 
अनिता सुरेश खेळकर या 
विजेत्यांना गौरविण्यात आले. 
या यशस्वी आयोजनामुळे 
छत्रपती संभाजीनगरमध्ये 
जलसाक्षरतेचा संदेश 
तळागाळापर्यंत पोहोचण्यास 
मोठी मदत झाली आहे.

पाणी व माती संवर्धनासाठी चालले परभणीकर; पाणी अडवा, पाणी 
जिरवा, जलयुक्त महाराष्ट्र घडवा’चा संदेश देत ‘महा-वॉकेथॉन’ उत्साहात

हिदं ुप्रकाश वार्ता प्रतिनिधी 
परभणी,: माजी 

मुख्यमंत्री स्व. सुधाकरराव 
नाईक यांच्या जयंतीनिमित्त 
तसेच जलसंधारण दिनाच्या 
पार्श्वभूमीवर नागरिकांमध्ये 
जलसंधारणाबाबत जनजागृती 
करण्यासाठी ‘पाणी अडवा, पाणी 
जिरवा, जलयुक्त महाराष्ट्र  घडवा’ 
हा संदेश देत परभणी येथे ‘महा-
वॉकेथॉन – वॉक फॉर वॉटर’चे 
आयोजन करण्यात आले. या 
उपक्रमाला परभणीकरांचा 
उत्स्फूर्त  प्रतिसाद मिळाला.

 आज राज्यभरात २१ ऑगस्ट 
रोजी जलसंधारण दिन, १५ ते 
२१ ऑगस्टदरम्यान जलसंधारण 
सप्ताह तसेच १५ ऑगस्ट 
२०२६ ते २६ जानेवारी २०२७ 
या कालावधीत जलसंधारण 
अभियान राबविण्यात येत आहे. 
या अभियानाच्या माध्यमातून 
नागरिक, विशेषतः युवकांमध्ये 
मृद व जलसंधारणाचे महत्त्व 
पोहोचविण्यासाठी महा-
वॉकेथॉनचे आयोजन करण्यात 
आले.

जिल्हाधिकारी 
कार्यालय, परभणी येथून 
कृषी विद्यापीठातील क्रीडा 
संकुलापर्यंत या महा-वॉकेथॉनचे 

आयोजन करण्यात आले. जिल्हा 
परिषद अध्यक्षा लता वाकळे 
यांच्या हस्ते वॉकेथॉनचा शुभारंभ 
झाला. यावेळी, महापौर सय्यद 
इकबाल, मुख्य कार्यकारी 
अधिकारी नतिशा माथुर, मनपा 
आयुक्त नितीन नार्वेकर, अपर 
जिल्हाधिकारी शोभा जाधव, 
उपमुख्य कार्यकारी अधिकारी 
डॉ. संजय घोन्सीकर, जिल्हा 
जलसंधारण अधिकारी कविराज 
कुचे, तहसीलदार डॉ. संदीप 
राजापुरे यांची प्रमुख उपस्थिती 
होती.

माती आणि पाणी ही अत्यंत 
महत्त्वाची नैसर्गिक संसाधने 
असून त्यांच्या संवर्धनासाठी 
व्यापक लोकसहभाग आवश्यक 
आहे. केवळ भाषणातून नव्हे, तर 

प्रत्यक्ष कृतीतून जलसंधारणाचा 
संदेश जनमानसात रुजविणे 
गरजेचे आहे. पाण्याची 
उपलब्धता वाढविणे, जलस्रोतांचे 
पुनरुज्जीवन करणे आणि 
भविष्यातील पाणीटंचाईवर 
प्रभावी उपाययोजना 
करण्यासाठी जलसंधारणाला 
लोकचळवळीचे स्वरूप देणे 
आवश्यक आहे.

जलसंधारणाच्या 
माध्यमातून पाणी अडविणे, 
पाणी जमिनीत जिरविणे आणि 
मातीची धूप रोखणे शक्य आहे. 
त्यामुळे प्रत्येक नागरिकाने 
आपल्या परिसरातील जलस्रोत, 
पाणलोट क्षेत्र आणि मातीच्या 
संवर्धनासाठी योगदान द्यावे, 
असे आवाहन मुख्य कार्यकारी 

अधिकारी श्रीमती नतिशा माथुर 
यांनी केले. 

जलसंधारण अभियानात 
नागरिकांनी मोठ्या संख्येने 
सहभागी होऊन ‘आपला 
सहभाग, आपली बांधिलकी 
– जलसंवर्धनाची हीच खरी 
शक्ती’ हा संदेश प्रत्यक्षात 
आणावा. पावसाच्या प्रत्येक 
थेंबाचे संवर्धन करून 
जलसमृद्ध आणि हिरवागार 
महाराष्ट्र  घडविण्यासाठी सर्वांनी 
एकत्रितपणे प्रयत्न करावेत, 
असे आवाहन वसंतराव नाईक 
मराठवाडा कृषि विद्यापीठाचे 
कुलगुरु डॉ. इन्द्र मणि यांनी 
केले.  ‘पाणी वाचवा, पाणी 
अडवा, पाणी जिरवा’, ‘माती 
वाचवा, पाणी वाचवा’, ‘पाण्याचा 
प्रत्येक थेंब अनमोल, जपुया 
त्याचे मोल’, ‘पावसाचा प्रत्येक 
थेंब अडवूया, हिरवागार महाराष्ट्र  
घडवूया’, ‘थेंब थेंब पाणी 
साठवूया, भविष्यातील दषु्काळ 
टाळूया’, ‘पाणी नाही तर विकास 
नाही’, ‘जलसंधारणाशिवाय 
पर्याय नाही’, ‘जल है तो कल है’ 
अशा घोषवाक्यांचे फलक हातात 
घेऊन नागरिकांनी वॉकेथॉनमध्ये 
सहभाग घेतला. विविध घोषणांनी 
परिसर दमुदमुून गेला.

प्रकाश सोनवणेंची जशी समाजाने दखल घेतली तसेच काम 
सर्व शिक्षकांनी करावे: राज्यपाल हरिभाऊ बागडे

हिदं ूप्रकाशवार्ता प्रतिनिधी 
​ छत्रपती संभाजीनगर
​ब्रिटि श अधिकारी लॉर्ड 

थॉमस मेकॉले यांनी २ फेब्रुवारी 
१८३५ रोजी भारतात पाश्चिमात्य 
शिक्षण पद्धतीचा पाया रचला. 
भारतीय जनतेला दीर्घकालीन 
गुलाम बनवण्यासाठी त्यांनी 
मेकॉले मिनिट्स अर्थात भारतीय 
शिक्षणावरील अहवाल ब्रिटिश 
सरकारला दिला होता. मात्र, 
मेकॉले मिनिट्सचा पाडाव 
करून खऱ्या अर्थाने आता 
भारतीय इतिहास सांगणारी 
शिक्षण पद्धती आपण अमलात 
आणली असून, शिक्षकांनी 
अहोरात्र परिश्रम करून 
भारताची संस्कृ ती व इतिहास 
समाजाच्या तळागाळात 
पोहोचवावा, असे प्रतिपादन 
राजस्थानचे राज्यपाल हरिभाऊ 

बागडे यांनी केले. ​नि वृत्त 
मुख्याध्यापक तथा ज्ञानसंदीप 
शिक्षण संस्थेचे अध्यक्ष प्रकाश 
सोनवणे यांच्या सेवागौरव 
समारंभाप्रसंगी ते प्रमुख पाहुणे 
म्हणून बोलत होते. यावेळी 
राज्यपाल बागडे यांच्या हस्ते 
प्रकाश सोनवणे यांचा सपत्निक 
सत्कार करण्यात आला. ​

​ महापौर समीर 
राजूरकर यांनी कार्यक्रमात 
बोलताना सांगितले की, 
महानगरपालिकेच्या शाळांमध्ये 
प्रामुख्याने गरिबांची मुले 
शिकतात. तेथे जरी काही 
ठिकाणी पायाभूत सुविधांचा 
अभाव असला, तरी योग्य 
सुविधा मिळताच येथील 
विद्यार्थी आपले कौशल्य सिद्ध 
करतात. मनपा शाळेतील एका 
विद्यार्थ्याने नीट परीक्षेत ७२० 

पैकी ६८५ गुण मिळवले आहेत. 
मनपा शाळांचा सर्वांगीण 
पुनर्विकास करण्यासाठी 
लवकरच शहरामधील २५ पेक्षा 
अधिक शिक्षणतज्ज्ञांची एक 
विशेष समिती स्थापन केली 
जाईल. या समितीने केलेल्या 
शिफारसी मनपा प्रशासनाकडून 
तातडीने लागू केल्या जातील, 
अशी घोषणाही त्यांनी केली.

कार्यक्रमाच्या प्रारंभी ज्येष्ठ 
पत्रकार डॉ. शेखर मगर यांनी 
संपादीत केलेल्या 'प्रकाश 

सोनवणे; वंचितांचा ज्ञानदीप' 
या गौरव ग्रंथाचे प्रकाशन 
करण्यात आले. डॉ. शेखर मगर 
यांनी प्रास्ताविक केले, तर 
गौतम लांडगे, ज्ञानेश्वर ढाकणे, 
सुनील खंडागळे, बी.बी. शिदें, 
मिलिदं जोशी व नबी पटेल 
यांनी मनोगत व्यक्त केले. संदीप 
ढाकणे यांनी सूत्रसंचालन केले 
आणि एकनाथ पाखरे यांनी 
आभार मानले.​  कार्यक्रमाच्या 
मंचावर सामाजिक न्यायमंत्री 
तथा पालकमंत्री संजय 

शिरसाट, बहुजन कल्याण मंत्री 
अतुल सावे, शिक्षक आमदार 
विक्रम काळे, महापौर समीर 
राजूरकर, संगीता खिल्लारे, 
ज्येष्ठ विधिज्ज्ञ मिलिदं जोशी, 
ज्येष्ठ पत्रकार डॉ. शेखर मगर, 
एकनाथ पाखरे, नबी पटेल, 
भारती सोनवणे आणि किशोर 
नागरे उपस्थित होते.

कार्यक्रमातील प्रमुख 
उपस्थिती व मनोगते

​राज्यपाल हरिभाऊ बागडे: 
शिक्षकांनी समाजात नेहमी नवा 
आदर्श पेरला पाहिजे. प्रकाश 
सोनवणे यांनी आपल्या हयातीत 
गरीब आणि कष्टकऱ्यांच्या 
पाल्यांना ज्ञानी करण्याचे 
मोलाचे कार्य केले. त्यांच्या या 
कार्याची जशी समाजाने दखल 
घेतली, तसेच अनुकरणीय काम 
प्रत्येक शिक्षकाने करावे.

पालकमंत्री संजय 
शिरसाट: समाजाने स्वतःहून 
एखाद्याच्या कार्याची दखल 
घेऊन गौरव करण्याची संधी 
खूप कमी लोकांच्या वाट्याला 
येते. सोनवणे सरांना त्यांच्या 
प्रामाणिक कार्याची ही सुंदर 
पावती मिळाली आहे.

मंत्री अतुल सावे: शाळा 
किवा संस्था सुरू करणे सोपे 
असते, पण ती उपेक्षित आणि 
वंचितांच्या कल्याणासाठी 
चालवणे अवघड असते. हेच 
अवघड काम श्री. सोनवणे यांनी 
करून दाखवले.

आमदार विक्रम काळे: 
शिक्षकाचे काम विद्यार्थ्यांच्या 
जीवनातील अंधार दरू करण्याचे 
असते. प्रकाश सोनवणे यांनी 
विद्यार्थ्यांच्या आयुष्यात ज्ञानाचे 
नवे नंदनवन फुलवले आहे.

"डॉ. बाबासाहेब आंबेडकर यांची पीपल्स एज य्ुकेशन सोसायटी भूतकाळ, 
वर्तमान आणि भविष्य" विषयवार  दोन दिवसीय आंतरराष्ट् रीय परिषद

हिदं ूप्रकाशवार्ता प्रतिनिधी 
छत्रपती संभाजीनगर
बांधिलकी सोशल फाउंडेशन 

व प्रशिक कॉलेज ऑफ बीसीए 
अँड बीसीएस यांच्या संयुक्त 
विद्यमाने शहरात 11 व 12 सप्टेंबर 
रोजी दोन दिवसीय आंतरराष्ट्रीय  
परिषद आयोजित करण्यात 
आली आहे.

डॉ. बाबासाहेब आंबेडकर 
यांच्या दरूदर्शी शैक्षणिक 
विचारातून स्थापन झालेल्या 
पीपल्स एज्युकेशन सोसायटीच्या 
ऐतिहासिक वारशाचा, 
समकालीन उपयुक्ततेचा आणि 
भावी वाटचालीचा सखोल 
शैक्षणिक अभ्यास करण्याच्या 
उद्देशाने ही परिषद होणार आहे.

संशोधक, प्राध्यापक, 
शिक्षणतज्ज्ञ, विद्यार्थी, 
धोरणकर्ते, सामाजिक 
विचारवंत, व्यावसायिक, माजी 
विद्यार्थी तसेच देश-विदशातील 
प्रतिनिधींना एकत्र आणणारे 
आंतरराष्ट्रीय  शैक्षणिक विचारमंच 
ठरणार आहे. अशी माहिती 
संयोजक अविनाश कांबळे यांनी 
पत्रकार परिषदत दिली.यावेळी 
यावेळी प्रेमकुमार ढगे, अॅड . 
आकाश मगर, कैलास टेकाळे, 
प्रविणकुमार रनयेवले व 

सल्लागार समिती सदस्य 
: डॉ.राहुल ब्राह्मणे,  टी. ए.कदम, 
डॉ. प्रमोद हिरोडे यांची उपस्थिती 
होती

पीपल्स एज्युकेशन 

सोसायटीचे शिक्षण, सामाजिक 
परिवर्तन, राज्यघटनात्मक मूल्ये, 
संस्थात्मक प्रशासन, सामाजिक 
समावेशकता, मानवी मूल्ये, 
बौद्ध तत्त्वज्ञान आणि शिक्षणाचे 
भविष्य या विषयांवर असलेल्या 
योगदानाचे परिषदत सरखोल 
विचारमंथन होणार आहे.

डॉ. बाबासाहेब आंबेडकर 
यांची पीपल्स एज्युकेशन 
सोसायटी भूतकाळ, वर्तमान 
आणि भविष्य" पी.ई.एसची 
ऐतिहासिक पायाभूत पार्श्वभूमी 
आणि आंबेडकरी तत्त्वज्ञान, 
पीईएस-  भूतकाळ, वर्तमान 
आणि समकालीन वास्तव, 
अध्यापन, शिक्षणपद्धती आणि 
शैक्षणिक अभ्यास, लिगं समानता 

आणि सामाजिक समावेशकता, 
जागतिक भविष्यदृष्टी, विद्यार्थी, 
शिक्षक आणि माजी विद्यार्थ्यांची 
भूमिका, समाजाभिमुख उपक्रम 
आणि समुदाय सहभाग, पीईएस 
चे बौद्ध विचार आणि सामाजिक 
परिवर्तन ह्या विषयात योगदान 
आदींवर यात चर्चा होणार आहे.

परिषदच्या आयोजन 
समितीतर्फे  भारत तसेच 
परदेशातील संशोधक, विद्यापीठ 
व महाविद्यालयीन प्राध्यापक, 
शिक्षणतज्ज्ञ, सामाजिक शास्त्रज्ञ, 
कायदतज्ज, विद्यार्थी, धोरणकर्ते, 
माजी विद्यार्थी आणि प्रतिनिधींना 
या महत्त्वपूर्ण शैक्षणिक परिषदत 
सक्रिय सहभागाचे आवाहन 
करण्यात आलेआहे. मुख्य विषय 

व उपविषयांशी संबंधित मौलिक 
संशोधन निबंध, संकल्पनात्मक 
लेख आणि शैक्षणिक संशोधनपर 
लेख सादर करण्यासाठी 
लेखकाना निमंत्रित करण्यात 
आले आहे. यात संशोधन 
सादरीकरण, आंतरविद्याशाखीय 
संवाद, वैचारिक देवाणघेवाण 
आणि शैक्षणिक नेटवर्किं गसाठी 
महत्त्वाचे व्यासपीठ उपलब्ध 
करून देण्यात येणार आहे.

या परिषदला देशभरातून 
उत्स्फूर्त  प्रतिसाद मिळत 
असून भारतासह फ्रान्स आणि 
व्हिएतनाम येथून संशोधन 
निबंध प्राप्त झाले आहेत. तसेच 
ऑनलाईन व ऑफलाईन 
सहभागासाठी नोंदणी व चौकशी 

सुरू आहे. परिषदचे प्रत्यक्ष स्थळ 
परिषद होण्याच्या १५ दिवसांपूर्वी 
जाहीर करण्यात येईल.

संशोधन निबंध 
पाठविण्याची अंतिम तारीख 
३० ऑगस्ट २०२६ असून 
प्रतिनिधी नोंदणी  ऑनलाइन व 
ऑफलाइन या दोन्ही माध्यमांतून 
पी ई एस पॉलीटेक्निक येथे सुरू 
आहे. डॉ. बाबासाहेब आंबेडकर 
यांच्या शैक्षणिक दृष्टीकोनाला, 
सामाजिक तत्त्वज्ञानाला 
आणि परिवर्तनवादी वारशाला 
अभिवादन करणाऱ्या या 
आंतरराष्ट्रीय  परिषदत लेखक, 
संशोधक, प्राध्यापक, विद्यार्थी, 
प्रतिनिधी आणि शैक्षणिक संस्था  
सहभागी होणार आहे.

जलसंधारण दिनानिमित्त शपथ

हिदं ूप्रकाशवार्ता प्रतिनिधी 
छत्रपती संभाजीनगर - डॉ.बाबासाहेब आंबेडकर मराठवाडा 

विद्यापीठ विद्यार्थी विकास विभागातर्फे  महाराष्ट्रा चे माजी मुख्यमंत्री 
सुधाकरराव नाईक यांचा जन्मदिवस जलसंधारण दिन शुक्रवारी 
(दि.२१)म्हणून साजरा करण्यात आला.त्यानिमित्ताने विद्यापीठात 
कमवा आणि शिकामध्ये विद्यार्थ्यांनी मृदा व जलसंधारणाची शपथ 
घेतली. या प्रसंगी उपस्थित संचालक डॉ. कैलास अंभुरे, गजानन 
पालकर, गौतम सोनवणे यांच्यासह ३०० विद्यार्थी उपस्थित होते. 
पर्यावरण शास्त्र विभागातही शपथ घेतली. या प्रसंगी विभागप्रमुख प्रा. 
बलभीम चव्हाण यांच्यासह विद्यार्थी उपस्थित होते.

हिदं ूप्रकाशवार्ता प्रतिनिधी 
​छत्रपती संभाजीनगर
आंतरराष्ट्रीय  पर्यटन 

कें द्र असलेल्या छत्रपती 
संभाजीनगरच्या पर्यटनाला 
नवी आणि आधुनिक ओळख 
मिळवून देणाऱ्या मिटमिटा येथील 
बहुप्रतिक्षित 'झुलॉजिकल 
सफारी पार्क 'च्या उभारणीला 
आता अधिक वेग मिळणार आहे. 
विभागीय आयुक्त जी. श्रीकांत 
यांनी नुकतीच या महत्त्वाकांक्षी 
प्रकल्पाच्या जागेची प्रत्यक्ष 
पाहणी करत सुरू असलेल्या 
विकासकामांचा सखोल आढावा 
घेतला आणि ती निर्धारित 
कालमर्यादत व उच्च दर्जाची पूर्ण 

करण्याच्या स्पष्ट सूचना संबंधित 
यंत्रणेला दिल्या आहेत.

​मि टमिटा परिसरात 
साकारल्या जाणाऱ्या या विस्तीर्ण 
सफारी पार्क च्या पाहणी दौऱ्यात 
मनपा आयुक्त अमोल येडगे हे 
प्रामुख्याने उपस्थित होते. यावेळी 

दोन्ही वरिष्ठ अधिकाऱ्यांनी 
पार्क मधील प्राण्यांसाठी तयार 
करण्यात येणारे नैसर्गिक 
अधिवास, अंतर्गत रस्ते, संरक्षक 
भितंी, जलव्यवस्थापन तसेच 
पर्यटकांसाठी उभारण्यात 
येणाऱ्या मूलभूत सुविधांच्या 

कामांची पाहणी केली आणि 
प्रकल्पाच्या सद्यस्थितीचा 
आढावा घेतला.

​झुलॉजिकल सफारी पार्क  
पूर्ण झाल्यानंतर शहरातील 
पर्यटनाला एक वेगळीच उंची 
मिळणार आहे. हे लक्षात घेता 

प्रकल्पातील प्रत्येक काम केवळ 
दर्जेदारच नव्हे, तर दिलेल्या 
वेळेत पूर्ण झाले पाहिजे, यावर 
विभागीय आयुक्तांनी विशेष 
भर दिला. तसेच, वन्यजीवांची 
सुरक्षितता ही सर्वोच्च 
प्राधान्याची असून कें द्रीय प्राणी 
संग्रहालय प्राधिकरणाच्या सर्व 
मानकांचे यामध्ये काटेकोर 
पालन करण्याचे निर्देश त्यांनी 
दिले. उर्वरित कामे विहित 
मुदतीत पूर्ण करण्यासाठी 
महापालिका आणि संबंधित सर्व 
विभागांनी एकमेकांशी योग्य 
समन्वय ठेवून कामाचा वेग 
वाढवावा, असे आवाहनही त्यांनी 
यावेळी केले.

गदाणा जिल्हा परिषद शाळेत शालेय व्यवस्थापन समितीची  निवड 
दैनिक हिदं ूप्रकाश वार्ता

 खुलताबाद प्रतिनिधी  
:गदाना तालुका खुलताबाद 
जिल्हा परिषद शाळेच्या  
व्यवस्थापन समितीची निवड 
.कमलनयन अण्णा वाघ 
अध्यक्षपदी, अर्चना

अशोक अधाने उपाध्यक्षपदी;
:जिल्हा परिषद कें द्रीय 

प्राथमिक शाळेत   शालेय 
व्यवस्थापन समितीचे पुनर्गठन 
उत्साहपूर्ण वातावरणात पार 
पडले. शाळेच्या शैक्षणिक 
विकासाला चालना देणे, 
विद्यार्थ्यांच्या सर्वांगीण 
प्रगतीसाठी पालकांचा सहभाग 
वाढविणे तसेच शाळेच्या 
विविध प्रश्नांवर प्रभावीपणे काम 
करण्याच्या उद्देशाने समितीची 

निवड प्रक्रिया पार पडली.
या निवड प्रक्रियेत 

कमलनयन अण्णा वाघ यांची 
अध्यक्षपदी, तर सौ. अर्चना 
अशोक अधाने यांची उपाध्यक्षपदी 
निवड करण्यात आली.

नवीन समितीत पालक व 
ग्रामस्थांचा सहभाग

शालेय व्यवस्थापन 
समितीच्या सदस्यपदी राजू सांडू 
बिरसाने, आजिनाथ रामराव तुपे, 

जनार्दन स्वामीनाथ चव्हाण, 
ज्ञानेश्वर महाराज कुकलारे, 
किरण दगडू गायकवाड, ज्ञानेश्वर 
श्रीराम जगताप आणि जितेंद्र रतन 
जाधव यांची निवड करण्यात 
आली.

शिक्षणप्रेमी प्रतिनिधी म्हणून 
बाबासाहेब रुस्तुम खाडे यांची 
निवड झाली.

महिला सदस्य म्हणून सौ. 
रेखा जितेंद्र जाधव, सौ. पूजा 

नंदकुमार खाडे, सौ. आरती 
भगवान दिशवरे, सौ. सविता दत्तू 
चव्हाण आणि सौ. सरला पोपट 
चव्हाण यांचा समितीत समावेश 
करण्यात आला.

शाळा प्रशासनाची 
जबाबदारी

मुख्याध्यापक तथा समिती 
सचिव - श्रीमती हिवराळे 
सी. आर., शिक्षक प्रतिनिधी - 
श्रीमती वाघ व्ही. एस., विद्यार्थी 

प्रतिनिधी-  प्रज्ञा पंकज वाहूळ व 
दरु्गेश दादाराव चव्हाण — इयत्ता 
सहावी.

शिक्षक व कर्मचाऱ्यांच्या 
सहकार्याने निवड प्रक्रिया

शालेय व्यवस्थापन 
समितीच्या गठनप्रसंगी शिक्षिका 
लतिका बोर्डे, परविन सय्यद, 
आस्मा शेख, शारदा गायकवाड, 
जयश्री गवळे, रेणुका पिसे 
तसेच शिक्षक पंढरी तायडे, 
फिरोज पठाण, साईनाथ चव्हाण 
आणि अमोल जाधव यांनी 
विशेष परिश्रम घेतले. नवीन 
शालेय व्यवस्थापन समितीच्या 
माध्यमातून  दर्जेदार शिक्षण 
उपलब्ध व्हावे, अशी अपेक्षा 
उपस्थित पालक व ग्रामस्थांनी 
व्यक्त केली.

खुलताबादेत दोन कत्तलखान्यांवर कारवाई; ५० गायींची सुटका
दैनिक हिदं ूप्रकाश वार्ता

छत्रपती संभाजी नगर 
जिल्हा प्रतिनिधी .खुलताबाद 
शहरात अवैध कत्तलीच्या 
संशयावरून पोलिसांनी दोन 
ठिकाणी धडक कारवाई करत 
सुमारे ५० गायींची सुटका केली. 
पोलिसांच्या या कारवाईमुळे 
शहरात खळबळ उडाली असून, 
अवैध कत्तलखान्यांविरोधात 
प्रशासनाने कठोर आयपीएस 
पोलीस अधिकारी अपराजिता 
अग्निहोत्री मॅडम.  खुलताबाद 
पोलीस स्टेशनचे पोलीस 
निरीक्षक प्रशांत महाजन 
यांच्यासह पोलीस कर्मचारी 
यांनी खडक भूमिका घेतल्याचे 
दिसून आले.

मिळालेल्या माहितीनुसार, 
खुलताबाद शहरातील 

दोन ठिकाणी अवैधरीत्या 
कत्तलखाने सुरू असल्याची 
माहिती पोलिसांना मिळाली 
होती. या माहितीच्या आधारे 
पोलिसांनी संबंधित ठिकाणी 
छापा टाकून कारवाई केली. 
या कारवाईदरम्यान मोठ्या 
संख्येने गायी आढळून आल्या. 
पोलिसांनी त्यांची सुटका करून 
पुढील कायदशीर प्रक्रिया सुरू 
केली.

पोलिसांच्या अचानक 
झालेल्या कारवाईमुळे संबंधित 
परिसरात काही काळ गोंधळाचे 

वातावरण निर्माण झाले होते. 
कारवाईदरम्यान पोलिसांनी 
घटनास्थळावरील परिस्थितीचा 
पंचनामा करून संबंधित 
व्यक्तींविरुद्ध नियमानुसार 
कारवाई सुरू केली आहे.

शहर व परिसरात अशा 
प्रकारे अवैध कत्तलखाने सुरू 
असल्यास त्यांच्यावर कठोर 
कारवाई करावी, अशी मागणी 
नागरिकांकडून होत आहे. 
पोलिसांच्या या कारवाईचे 
नागरिकांकडून स्वागत 
करण्यात येत असून आहे.

मराठा आंदोलनात अंतर्गत मतभेद; विभागीय आयुक्तालयासमोर 
रमेश पाटील आणि उपोषणकर्ते आमनेसामने

हिदं ूप्रकाशवार्ता प्रतिनिधी 
​छत्रपती संभाजीनगर
 मराठा आरक्षणाच्या आंदोलनाला आता 

अंतर्गत मतभेदांची किनार लागल्याचे चित्र 
विभागीय आयुक्तालयासमोर पाहायला मिळाले. 
राजेंद्र दाते पाटील यांच्या उपोषणाला भेट 
देण्यासाठी गेलेले सामाजिक कार्यकर्ते रमेश 
पाटील आणि उपोषणकर्त्या आंदोलकांमध्ये 
मनोज जरांगे पाटील यांच्या भूमिकेवरून जोरदार 
खडाजंगी उडाली. या शाब्दिक चकमकीमुळे 
उपोषणस्थळी काही काळ तणाव आणि गोंधळाचे 
वातावरण निर्माण झाले होते.

​ राजेंद्र दाते पाटील मराठा आरक्षणाच्या 
मागणीसाठी विभागीय आयुक्तालयासमोर 
उपोषणाला बसले आहेत. त्यांना पाठिबा देण्यासाठी 
आणि भेट देण्यासाठी सामाजिक कार्यकर्ते रमेश 
पाटील आज दपुारी उपोषणस्थळी पोहोचले होते. 
उपोषणकर्त्यांशी चर्चा सुरू असतानाच चर्चेचा रोख 
मनोज जरांगे पाटील यांच्या भूमिकेकडे वळला.

​ चर्चेदरम्यान मनोज जरांगे पाटील यांच्या 

भूमिकेबाबत उल्लेख झाल्यानंतर वातावरण 
अचानक तापले. 'मनोज जरांगे पाटील 
यांच्याविरोधात का बोलताय?' असा थेट सवाल 
रमेश पाटील यांनी उपस्थित केला. या मुद्यावरून 
उपोषणस्थळी उपस्थित आंदोलक आणि रमेश 
पाटील यांच्यात जोरदार शाब्दिक बाचाबाची झाली. 
मराठा आंदोलनाच्या व्यासपीठावरच दोन बाजू 
आमनेसामने आल्याने उपस्थितांमध्ये खळबळ 
उडाली. वाढलेला तणाव पाहता अखेर पोलिसांनी 
तातडीने मध्यस्थी केली आणि रमेश पाटील यांना 
तिथून बाजूला नेत परिस्थिती नियंत्रणात आणली. 
या घटनेमुळे मराठा आंदोलनातील अंतर्गत संघर्ष 
पुन्हा एकदा चव्हाट्यावर आला आहे. 

मालकी हक्क न सांगितलेल्या 28 दचुाकी 
वाहनांबाबत नागरिकांना आवाहन

हिदं ुप्रकाश वार्ता प्रतिनिधी 
परभणी : परभणी शहर 

वाहतूक शाखेने विविध 
कारवायांदरम्यान मागील 
काही दिवसांपासून 28 दचुाकी 
वाहने ताब्यात घेतली असून, 
या वाहनांच्या मालकांचा शोध 
घेतला आहे. मात्र अद्याप एकाही 
वाहनमालकाने या वाहनांवर 
मालकी हक्क सांगितलेला 
नाही. त्यामुळे संबंधितांनी या 
दचुाकीवर हक्क सांगून ताब्यात 
घेण्याचे आवाहन वाहतूक 
शाखेने केले आहे. ताब्यात 
घेतलेली 28 दचुाकी वाहने 
कोणाची मालकीची असल्यास 

संबंधितांनी वाहनांच्या मालकी 
हक्काची संपूर्ण कागदपत्रे व 
आवश्यक पुरावे घेऊन दि. 
12 सप्टेंबर 2026 पर्यंत शहर 
वाहतूक शाखा, परभणी येथे 
प्रत्यक्ष उपस्थित राहून संपर्क  
साधावा.

तसेच अनुसूचीतील 
कोणतेही वाहन इतर 
कोणत्याही पोलीस ठाण्यात 
दाखल असलेल्या गुन्ह्यातील 
असल्यास संबंधितांनी 
आवश्यक कागदपत्रांसह शहर 
वाहतूक शाखा, परभणी येथे 
संपर्क  साधून वाहन ताब्यात 
घेण्याबाबतची आवश्यक 

कार्यवाही पूर्ण करावी.
दि. 12 सप्टेंबर 2026 पर्यंत 

सदर वाहनांच्या मालकीबाबत 
कोणताही दावा अथवा आक्षेप 
प्राप्त न झाल्यास, या वाहनांच्या 
निर्गतीबाबत शहर वाहतूक 
शाखेकडून नियमानुसार पुढील 
आवश्यक कार्यवाही करण्यात 
येईल. नागरिकांनी याची नोंद 
घेऊन संबंधित वाहनांबाबत 
काही माहिती किवा मालकी 
हक्क असल्यास विहित मुदतीत 
शहर वाहतूक शाखेशी संपर्क  
साधावा, असे आवाहन वाहतूक 
शाखेचे पोलीस निरीक्षक दीपक 
दंतुलवार यांनी केले आहे.

दर्गा रोड परभणी महावितरणच्या 33 केव्ही फिडरला भीषण आग.  सहकार्य 
करण्याचे अधीक्षक अभियंत्याचे आवाहन;  दरुुस्तीचे काम युद्ध पातळीवर सुरू

 हिदं ूप्रकाश वार्ता/ अशोक पवार.
 परभणी:- शहरातील जितंूर रोडवरील 

दर्गा रोड परिसरातील महावितरणच्या 
कार्यालयातील सब स्टेशनच्या दहा मेगा 
व्होल्ट एंपियर संस्थेच्या पावर ट्र ांसफार्मर 
प्रांतिक बिघाडामुळे निकामी झाल्याने या 
शुक्रवारी सकाळी सात वाजेच्या सुमारास 
अचानक भीषण आग लागली.

 या घटनेची माहिती मिळताच 
अग्निशामक दल आणि पोलीस बंदोबस्त 
अवघ्या दहा ते पंधरा मिनिटांच्या आत 
घटनास्थळी दाखल झाला व निकरीचे 
व शर्तीचे प्रयत्नानंतर आग आटोक्यात 
आणण्यात अग्निशामक दलास यश आले 
खबरदारीचा उपाय म्हणून जिल्हा सामान्य 
रुग्णालयाची रुग्णवाहिका घटनास्थळी 
तैनात करण्यात आली होती तसेच जितंूर 

रोड ते दर्गा रोड जाणारा मुख्य रस्ता काही 
काळ वाहतुकीसाठी बंद करण्यात आला 
होता या दरु्घटनेत दर्गा रोड परिसराला 
वीज पुरवठा करणारा फिटर जळून खाक 
झाला असून दर्गा रोड परिसर ते जुना 
पेडगाव रोड परिसरातील खांबाचा विद्युत 
पुरवठा खंडित झाला आहे आगीचे नेमके 
तांत्रिक कारण अद्याप स्पष्ट झाले नसून 
टेस्टिंग टीम द्वारे तपास सुरू आहे पर्यायी 
व्यवस्थेसाठी एक फिडर पेडगाव सब 
स्टेशन वर हलवण्यात आला आहे.

 त्यामुळे नागरिकांनी थोड्या संयम 
बाळगण्याचा महावितरण कर्मचाऱ्यांना 
सहकार्य करण्याचे आवाहन करण्यात 
आले आहे तांत्रिक विभागाची व्याप्ती 
आणि दरुुस्तीचे स्वरूप लक्षात 
घेता विद्युत पुरवठा पूर्णपणे पूर्ववत 

होण्यासाठी अपेक्षेपेक्षा अधिक कालावधी 
लागू शकतो ग्राहकाची गैरसोय कमी 
करण्याचे साठी उपलब्धतेनुसार 
टप्प्याटप्प्याने विद्युत पुरवठा पुरवण्याचे 
काम सुरू असल्याचे चांगले जात 
आहे आगीची माहिती मिळाल्यानंतर 
महानगर अग्निशामक दलाचे अग्निशमन 
अधिकारी दीपक कानोडे विनायत आली 
गौरव देशमुख चालक मुद्देराज आदींनी 
घटनास्थळी धाव घेत आगीवर नियंत्रण 
मिळवले मी ठिकाणचा पुरवठा अशा 
प्रकारे सुरळीत केला जाईल बस स्टँड 
परिसरात वीज पुरवठा दपुारी तीन ते 
साडेतीन वाजेपर्यंत पूर्वत केला जात आहे 
केवळ दर्गा रोड परिसरातील एक पुरवठा 
जास्त काळ बाधित राहणार असून आज 
रात्री दोन ते तीन वाजेपर्यंत किवा सकाळी 

सहा वाजेपर्यंत पूर्ण वीजपुरवठा पूर्वत 
करण्याचे उद्दिष्ट असल्याचे महावितरण 
अधिकारी यांनी सांगितले अचानक 
घडलेल्या या घटनेनंतर महावितरणचे 
वरिष्ठ अधिकारी आणि तीन ते चार फतके 
तातडीने दरुुस्तीच्या कामाला लागले 
असून या आगे मध्ये कुठलीही जीवित 
हानी झाली नसून महावितरण आणि 
प्रशासनाच्याh तत्परतेमुळे मोठे नुकसान 
टळले आहे शक्य तेवढ्या लवकर विद्युत 
पुरवठा सुरळीत केला जाईल त्यामुळे दर्गा 
रोड व जुना पेडगाव रोड येथील ग्राहकानी 
परिस्थिती समजून घेऊन महावितरणच्या 
अधिकाऱ्यांना व कर्मचाऱ्यांना सहकार्य 
करावे अशी विनंती प्रवीण दरोले 
अधीक्षक अभियंता महावितरण परभणी 
यांनी केले आहे.

 ग्रामसेवकांच्या मनमानी कारभाराविरोधात पंचायत समिती 
सभापतींकडे  तक्रारींचा डोंगर; थेट कारवाईचा इशारा 

हिदं ूप्रकाशवार्ता प्रतिनिधी 
​छत्रपती संभाजीनगर
ग्रामीण भागातील शासकीय 

योजनांची अंमलबजावणी, विकासकामांना 
मिळणारा वेग आणि सामान्य नागरिकांच्या 
समस्या या विषयांवरून ग्रामसेवकांची 
भूमिका पुन्हा एकदा ऐरणीवर आली 
आहे. छत्रपती संभाजीनगर पंचायत 
समितीच्या सभापतींकडे ग्रामसेवकांच्या 
विरोधात तब्बल ३० गंभीर तक्रारी प्राप्त 
झाल्या असून, यामध्ये ग्रामीण भागातील 
अनागोंदी कारभाराबाबत तीव्र संताप 
व्यक्त होत आहे.

​ शासनाच्या नियमांनुसार 
ग्रामसेवकांनी आपापल्या कार्यक्षेत्रात 
मुख्यालयी राहणे बंधनकारक असताना 
अनेक ग्रामसेवक मुख्यालयी न राहता 

शहरातून ये-जा करत असल्याने 
नागरिकांची कामे वेळेवर होत नाहीत. 
तसेच विविध विकासनिधीच्या 
विल्हेवाटीत आणि दाखले वितरीत 
करताना आर्थिक उलाढाली होत 
असल्याच्या तक्रारी लेखी स्वरूपात 
दाखल करण्यात आल्या आहेत. कें द्र 
व राज्य शासनाच्या महत्त्वाच्या ग्रामीण 
विकास योजना आणि योजनांचे लाभ 

तळागाळातील लोकांपर्यंत पोहोचवण्यात 
टाळाटाळ केली जात असल्याचाही 
आरोप आहे.

​य ा प्रकरणाची गंभीर दखल 
घेत पंचायत समितीच्या सभापतींनी 
ग्रामसेवकांच्या कार्यपद्धतीवर कडक 
शब्दांत ताशेरे ओढले आहेत. सर्वसामान्य 
शेतकरी आणि नागरिकांना छोट्या-
मोठ्या दाखल्यांसाठी किवा कामांसाठी 

ग्रामपंचायतीच्या वारंवार चकरा माराव्या 
लागतात, मात्र दसुरीकडे धनदांडगे 
व बिल्डरांच्या कागदपत्रांना आणि 
दाखल्यांना तत्काळ प्राधान्य दिले जाते, 
असा संताप सभापतींनी व्यक्त केला.

​प्राप्त झालेल्या ३० तक्रारींची कसून 
चौकशी करण्यासाठी प्रशासकीय 
पातळीवर हालचाली तीव्र करण्यात 
आल्या आहेत. मुख्यालयी न राहणाऱ्या, 
नागरिकांची कामे विनाकारण प्रलंबित 
ठेवणाऱ्या आणि कर्तव्यात कसूर 
करणाऱ्या दोषी ग्रामसेवकांची कोणतीही 
शीरजोडी न करता त्यांच्यावर थेट व कठोर 
कायदशीर कारवाई करण्यात येईल, असा 
सज्जड दम प्रशासनाकडून देण्यात आला 
आहे. या इशाऱ्यामुळे ग्रामीण भागातील 
कर्मचाऱ्यांमध्ये खळबळ उडाली आहे.

छत्रपती संभाजीनगरमध्ये ४९ विधिज्ञांना मध्यस्थी प्रक्रियेचे विशेष प्रशिक्षण; प्रलंबित खटले मार्गी लागण्यास होणार मदत
हिदं ूप्रकाशवार्ता प्रतिनिधी 
​छत्रपती संभाजीनगर
न्यायालयांमधील प्रलंबित 

खटले परस्पर सामंजस्याने 
लवकरात लवकर निकाली 
काढण्यासाठी आणि पक्षकारांना 
जलद व सुलभ न्याय मिळवून 
देण्यासाठी जिल्हा विधी 
सेवा प्राधिकरणाने एक 
महत्त्वपूर्ण पाऊल उचलले 
आहे. महाराष्ट्र  विधी सेवा 
प्राधिकरणाच्या निर्देशानुसार, 

छत्रपती संभाजीनगर जिल्हा 
न्यायालयातील ४९ विधिज्ञांना 
मध्यस्थ म्हणून प्रभावीपणे काम 
करण्यासाठी ४० तासांच्या 
विशेष प्रशिक्षणाचे आयोजन 
करण्यात आले होते. १६ ते २० 
ऑगस्ट दरम्यान पार पडलेल्या 
या प्रशिक्षण कार्यक्रमाला 
उपस्थितांचा उत्तम प्रतिसाद 
मिळाला.

​ प्रशिक्षण कार्यक्रमाचे 
उदघ्ाटन प्रमुख जिल्हा व सत्र 

न्यायाधीश गिरीश अग्रवाल यांच्या 
हस्ते दीपप्रज्वलन करून झाले. 

या प्रसंगी जिल्हा विधी सेवा 
प्राधिकरणाचे सचिव वैभवराज 

गुळवे पाटील प्रामुख्याने उपस्थित 
होते. विधिज्ञांना योग्य व कायदशीर 

धडे देण्यासाठी बारामती येथील 
दिवाणी न्यायाधीश (वरिष्ठ स्तर) 
एस. आर. मोकाशी आणि जालना 
येथील दिवाणी न्यायाधीश 
(वरिष्ठ स्तर) श्रीमती पी. डी. तारू 
यांनी विशेष प्रशिक्षक म्हणून 
काम पाहिले आणि सहभागी 
वकिलांना मार्गदर्शन केले. ​
पाच दिवस चाललेल्या या 
सविस्तर प्रशिक्षण सत्रादरम्यान 
विधिज्ञांना मध्यस्थीची 
सखोल प्रक्रिया, पक्षकारांमध्ये 

आपापसात सामंजस्य व समेट 
घडवून आणण्याच्या विविध 
पद्धती, प्रभावी संवाद कौशल्य, 
कायदशीर चौकटीत मध्यस्थाची 
नेमकी भूमिका आणि त्यांची 
जबाबदारी यांसारख्या विविध 
महत्त्वाच्या तांत्रिक बाबींवर 
सविस्तर मार्गदर्शन करण्यात 
आले. ​ वादविवाद न्यायालयात 
वर्षानुवर्षे चालण्यापेक्षा, 
मध्यस्थीच्या माध्यमातून ते 
आपापसात मिटल्यास वेळेची 

आणि पैशांची बचत होते. या 
प्रशिक्षणाद्वारे तयार झालेले नवीन 
मध्यस्थ वकील भविष्यात प्रलंबित 
प्रकरणे संपुष्टात आणण्यात आणि 
नागरिकांना विनासायास न्याय 
मिळवून देण्यात अत्यंत मोलाची 
भूमिका बजावतील, असा विश्वास 
यावेळी व्यक्त करण्यात आला. 
कार्यक्रमात सहभागी झालेल्या 
सर्व ४९ विधिज्ञांनी उत्स्फूर्त  
सहभाग नोंदवत या उपक्रमाचे 
स्वागत केले.

नीट-पीजी-२०२६ च्या परीक्षा कें द्र परिसरात निर्बंध
हिदं ुप्रकाश वार्ता प्रतिनिधी.
परभणी, : परभणी 

जिल्ह्यातील श्री रामकृष्ण 
परमहंस कॉलेज ऑफ फार्मसी, 
एनएच-61, पाथरी रोड, परभणी 
येथे नीट -पीजी -२०२६ परीक्षा 
रविवार, दि. 30 ऑगस्ट 2026 
रोजी सकाळी 9 ते दपुारी 12.30 
वाजेपर्यंत आयोजित करण्यात 
आली आहे.

परीक्षा सुरळीत व शांततेत 
पार पाडण्यासाठी गर्दी आणि 
वाहतूक व्यवस्थापनासह परीक्षा 
कें द्रावर पुरेशी सुरक्षा व्यवस्था 
ठेवण्याच्या सूचना देण्यात 
आल्या आहेत. तसेच नेटवर्क  
जॅमिगंमुळे संभाव्य आंदोलन 
होऊ शकणाऱ्या संवेदनशील 
परीक्षा कें द्रांवर अतिरिक्त पोलीस 
कर्मचारी नियुक्त करण्याचे निर्देश 

देण्यात आले आहेत. अनधिकृत 
प्रवेश व गैरप्रकार रोखण्यासाठी 
परीक्षा कें द्रावर आवश्यक 
मनुष्यबळासह सायबर सुरक्षा 
व्यवस्था उपलब्ध ठेवण्याचेही 
निर्देश आहेत.

परीक्षा कें द्र परिसरात 
अनधिकृत वाहनांना प्रवेश 
रोखणे तसेच परीक्षेतील 
गैरप्रकार टाळण्यासाठी परीक्षा 
कें द्राच्या 100 मीटर परिसरातील 
सार्वजनिक टेलिफोन, एसटीडी, 
भ्रमणध्वनी, आयएसडी, फॅक्स 
कें द्र, झेरॉक्स कें द्र व ध्वनीक्षेपके 
बंद ठेवणे आवश्यक असल्याचे 
जिल्हादडाधिकारी संजयसिहं 
चव्हाण यांनी नमूद केले आहे.

त्या अनुषंगाने 
जिल्हादडाधिकारी तथा 
जिल्हाधिकारी संजयसिहं चव्हाण 

यांनी भारतीय नागरिक सुरक्षा 
संहिता, 2023 मधील कलम 163 
अन्वये प्राप्त अधिकारांचा वापर 
करून परीक्षा कें द्राच्या 100 
मीटर परिसरातील वरील सेवा व 
सुविधा बंद ठेवण्याचे आदेश दिले 
आहेत. हे आदेश परीक्षा संबंधित 
अधिकारी, कर्मचारी तसेच 
पोलीस अधिकारी व कर्मचारी 
यांना लागू राहणार नाहीत.

हे आदेश दि. 30 ऑगस्ट 
2026 रोजी सकाळी 6 
वाजेपासून परीक्षा संपेपर्यंत 
लागू राहतील. प्रत्येक व्यक्तीवर 
स्वतंत्रपणे आदेशाची बजावणी 
करणे शक्य नसल्याने पोलीस 
विभागामार्फ त ध्वनीक्षेपकाद्वारे 
आदेशाची जाहीर प्रसिद्धी 
करण्याचे निर्देशही देण्यात आले 
आहेत.

छत्रपती संभाजीनगरचे पर्यटन झळकरणार अधिक उजळून; मिटमिटा झू 
सफारीच्या कामांना गती देण्याचे विभागीय आयुक्तांचे आदेश 

"ग्रामसेवकांच्या विरोधात जवळपास ३० तक्रारी प्राप्त झाल्या 
आहेत. या सर्व प्रकरणाचा सविस्तर अहवाल मुख्य कार्यकारी 
अधिकारी यांच्याकडे पाठवण्यात येत आहे. कायद्याच्या चौकटीत 
राहून या प्रकरणाची सखोल चौकशी केली जाईल आणि शिस्त 
व नियमांचे उल्लंघन करणाऱ्या दोषींवर योग्य ती कठोर कारवाई 
केली जाईल. या कारवाईतून कोणीही सुटणार नाही," अशी 

आक्रमक प्रतिक्रिया छत्रपती संभाजीनगर पंचायत समितीचे सभापती कल्याण 
गायकवाड यांनी दिली आहे.


